
 Akpe na wò, nɔviŋutsu.
2 Fiẽ na mi. (Akpe na wò, nɔviŋutsu.) Fiẽ na amesiame. Dzi dzɔm
ŋutɔ be medo go fiẽ sia; mele sesem le menye nyuie. Mele sesem le
ɖokuinye me nyuie tso etsɔ zã me ƒe takpekpea dzi. Enye yayra gãa
ɖe nam esi mekpɔ nyɔnu dahe ŋkuagbãtɔ ma kpɔ nu. Eye ame bubu
geɖewo hã…
3 Mexɔ dzideƒoname ƒe lɛta aɖe egbe tso aƒenɔ aɖe gbɔ, ɖewohĩ ele
afisia fifia, enɔ nanewo gblɔm nam siwo dzɔ le eƒe kɔa me zã si va
yi ŋu tsɔ ke etsɔ do ŋgɔ na takpekpe mamlɛa, alesi Aƒetɔ la na nyɔnu
tokunɔa ɖe se nu amesi mesea nu kura o ɣeyiɣi didia ɖe nye si, si—
si gblɔ be, egblɔ be Aƒetɔ ƒe Dɔla va aƒea me afisi wònɔna eye wòna
yese nu. Eye vavã la ɖeko yeate ŋu…Míedi be míaxɔ eƒe ɖaseɖiɖi la,
be míaŋlɔe daɖe megbe afima. Ke ale la, enyo ŋutɔ. Eye dzi le mía
dzɔm ɖe esia ta, ɖeko dzi dzɔ mí ŋutɔ.
4 Eye ale, míenɔ ɖoɖo wɔm be míawu takpekpea nu le Kwasiɖagbe
zã me, gake míetso nya me be anyo wu be míagawɔe o, ɖewohĩ
anyo wu be míagayi dzi vie. Míenɔ…Míegbɔna…[Ƒuƒoƒea ƒo
asikpe—Tala.] Akpe na mi. Akpe na mi kakaka. Akpe na mi geɖe,
ema wɔ be mese le ɖokuinye me nyuie.
5 Susu si ta menɔ ewɔm ɖo la, menye esi hadɔwɔwɔa ɖeke mele
afisia o tae o, gake be made bubu Nɔviŋutsu Freeman ŋu tae,
mikpɔea, eye nyemedi be mawɔe ɣeyiɣi ɖeka ma si wòle etɔ wɔm
o. Eye nenye be mesusui be maxe mɔ na eƒe takpekpea le mɔa ɖe
nu la, nyemawɔe o. Gake ɖeko me—me—mexɔ agbalẽ suea ɖe sẽ va
yi, ale mese le menye nyuie kuɖe eŋu azɔ, bena e—esɔ gbe nenema,
eyata…Akpe na mi. Akpe na mi kakaka.
6 Ðeko tɔtɔtɔtɔ via ɖe domo ɖa le nɔvi subɔla aɖewo dome be míaƒe
takpekpewo le ame tsakam, be míeyina ɖe du ɖeka me le ɣeyiɣi ɖeka
me. Eye meka ɖe dzi be menye ɖe míedi be míawɔ nenema o. Gake
míedi hã be susu mawo nanɔ amewo si be ɖeko míele agbagba dzem
be míadze mia dzi o.
7 Gake mexɔe se sigbe be, mexɔe se be Yakob ye ɖe vudo aɖe, eye
Filisitɔwo nyãe ɖa le egbɔ, eye wòyɔe be Veve; eye wògaɖe bubu,
wònyae dzo le egbɔ, eye wòyɔe be Dzrewɔwɔ; eyata egaɖe etɔl̃ia,
hegblɔ be, “Nɔƒe li na mí katã.” Ekema…Akpe na mi. Akpe na mi
kakaka.

8 Ale, esi nye kple Nɔviŋutsu Freeman míenɔ du sue ma me la,
Chicago, enyo, meɖe asi le eme, hedzo, minyae, eye míewɔ…Gake
nɔƒe li na mí katã le California, vudo gãa ɖe le mía si le afisia. Mawu
nayra wò, nɔviŋutsu. Amea ɖe gblɔ nam be du sia keke de agbadroƒe
alafa ene kple blaatɔ.̃ Ekema nɔƒe li sɔgbɔ, alo oa? Dɔlélawo hã, li
sɔgbɔ, eyata, geɖewo le wo dome vana afisia ɖe woƒe lãmesẽ ta.
Eye meka ɖe dzi ko be Mawu ana mí takpekpe gãa ɖe le afisia,
mía kple eve la siaa, eye wòayra subɔsubɔawo le afisiafi, kple dutoƒo
takpekpewo katã kple osɔfowo le afisiafi.
9 Eye etsɔ si gbɔna, Sabat la, mina míado gbe ɖa be Mawu nana
luʋɔ geɖewo le dukɔwo katã me, le afisiafi, hena Eƒe ŋutikɔkɔe. Le
nuwo katã megbe la, míeyina ɖe Aƒe kpuie, minyae, ke ɖeko míele
dzadzram ɖo fifia, eyata mina míanɔ dzadzɛ ɣesiaɣi ko, esi míanya
gaƒoƒo si wòate ŋu adzɔ la o.
10 Ke míelɔ̃ Nɛ; eye meka ɖe dzi be mielɔ̃ Eyama nemenye nenem
o la mianɔ afisia o. Eye nu suea ɖe le miaƒe dzi me si na be mielɔã
Mawu, nemenye nenem o la mimava afisia kura o, mianɔ teƒe bubu.
Eyata, dzi le mía dzɔm be mielɔñɛ.
11 Ekema, etsɔ fiẽ la ta—takpekpe dzeania ɖe le anyi nɔ ge, eye—
eye fiẽ sia la míekpɔ mɔ be míagawɔ takpekpe dzeani bubu na mía
Aƒetɔ. Netsɔ Eƒe yayrawo kpe ɖe eŋu ko dzro. Ke azɔ, etsɔ ɣetrɔ, ne
Aƒetɔ lɔ̃ la, me—medi be maƒo nu na mi etsɔ ɣetrɔ, ɖeko, enyo, ne
míayɔe nenema la madze agbagba agblɔ mawunya. Nye la, abe alesi
megblɔe na mi ɣeyiɣia ɖe va yi la, menye ʋufɔti kpeɖeŋua ɖeƒomevie
ne eɖo dzi be woanye mawunyagblɔla, minyae. Ɣemaɣie…Minyaa,
ne ʋufɔtiwò ŋɔ la, nàzã ʋufɔti kpeɖeŋua de ayi ʋukuku dzi. Eyata
míe…Gake ʋufɔti meŋɔ na mí o, gake ɖeko wole ezã ge, alekekee hã.
12 Eyata etsɔ ɣetrɔ la…medzea agbagba kokoko be maƒo nu le ɣetrɔ
me. Eye amewo wɔa dɔ—dɔgbedede ƒe nudzɔdzɔ nam si—si kpena
ɖe ƒugodo dɔgbedelawo ŋu le dzro gbewo dzi. Nyemenya kpɔ gbeɖe
nusie nye dɔgbedelawo o vaseɖe esi nye ŋutɔ meɖɔe se kpɔ. Edzeani
ŋutɔ, gake, oo míatɔwo, ne amea ɖe li hiã kpekpeɖeŋu la, eyae nye
dɔgbedela dahe aɖe si le aʋa ŋgɔ le didiƒe afima afisi wòle be wòakpe
akɔ kple nusianu, eye vevietɔ amesiwo le aʋa wɔm kple nusiwo gbɔ
dzɔdzɔmetɔa ŋu.
13 Ke ale, etsɔ ɣetrɔ la, me—mexɔe se be ga eve kple afã mee, alo oa,
nɔviwo, ɣeyiɣi lanye esime míawɔ…? Etsɔ ɣetrɔ ga eve kple afã. Eye
anye dzidzɔ na mí ŋutɔ ɖe mia ta, nenye—ne miaƒe hame la mawɔ
subɔsubɔ o…Azɔ, etsɔ enye Kwasiɖagbe, eye—eye mia ŋutɔ miaƒe
hamewo wɔa subɔsubɔ, eyata anye dzidzɔ na mí ŋutɔ, ne subɔsubɔ
meli na mia ŋutɔwo o, be miava. Tsã ɖe, ne subɔsubɔ li na mia ŋutɔ
miaƒe hame la, enye miaƒe dɔdasi be mianɔ miaƒe dɔteƒe le miaƒe

subɔsubɔ ƒe game, ame ɖesiaɖe nanɔ woƒe hamea me. Gake ne hame
mele mia si o, eye mie…alo miele sɔleme de ge le mia gbɔ o la, miva
nɔ anyi kpli mí. Ke miɖo ŋku dzi ake, dutoƒo takpekpewo le edzi yim
le afiwo katã le dua me kple afisiafi. Eye Mawu…Eye mido gbe ɖa be
Mawu nadɔ nuŋelawo ɖe nuŋeŋe la me geɖe, elabena kakaɖedzitɔe
la míehiã wo.
14 Eye mía tɔ lɔlɔã geɖewo le kpekpegbalẽwo ɖom ɖem be mava
yewoayi fiẽnuɖuƒe, eye—eye, oo, edzrom vavã be mate ŋu awɔe, na
amesiame. Eye medi be mawɔe hã, gake enye, nu sesẽ ɖeƒomevie
nam be mawɔ, Mele vɔṽɔm̃ be ne meyi ameɖeka gbɔ eye nyemeyi
evelia gbɔ o la, woate ŋu ava susu be mebu ameɖeka wu ame evelia
vie, nyemewɔnɛ o. Gake me—melɔ̃ mi katã, eye medi be mialɔm̃, eye
ne míelɔ̃ Aƒetɔ la, míeɖo seselelãme ma ke na mía nɔewo. Eyata, eye
gawu la míele…Gbeɖeka, mayi ava ɖu nu kpli mi katã. Amen. Ɖe ema
mavivi ŋutɔ oa? Mesusu be, ne aʋa la wu nu eye dzudzɔwo dze akɔ
anyi vɔ la, míado ava, akpe kple míaƒe lɔlɔt̃ɔwo, eye emegbe míakpe
kple Eyama, míanɔ kplɔ̃ ŋuti adze ŋgɔ mía nɔewo. Ɖe esia manyo
ŋutɔ oa? Butɔti alo dɔnɔkekevia ɖeke manɔ kplɔã ŋuti o, gbeɖe…Oo,
ɖe ema mawɔ nuku oa?
15 Eye ne míekpɔ amewo katã wonɔ anyi tẽ ɖe afima la, makpɔ
kplɔã ƒe akpa kemɛa, agblɔ be, “Enyo, Mawu nayra wò, nɔviŋutsu.
Míatɔwo!” Eye ekema ɖeko mía—míafa avi vie. Miexɔ edzi se
nenema oa? Ne míate ŋui la, ɖeko míafa dzidzɔvi vie.
16 Eye ale le kplɔ̃ la ƒe tade la míaƒe Fia la ado va le Eƒe Gãnyenye
me, Azɔ to mí katã dzi va yi, akpla Eƒe abɔwo na mí, agblɔ be,
“Miekpe fu sɔgbɔ, mieto nu geɖewo me ɖe Tanye.” Atutu aɖatsiwo
katã ɖa le ŋku dzi, agblɔ be, “Azɔ, migafa avi azɔ o. Míele—míele…
Nusianu wu nu keŋ.” Oo, na ɣeyiɣi dzeani ma! Eyatae míele afisia
ɖo, alo oa? Ɖe mava nyo ŋutɔ be nàse wòakpla Eƒe abɔ na wò, agblɔ
be, “Azɔ, mègafa avi o. Ge ɖe Aƒetɔ la ƒe dzidzɔ la me, èʋli ʋliʋli
nyuie.” Ale esi míegale afisia eye gomekpɔkpɔ sia su mía si la, mina
míawɔe wòanye ʋliʋli nyuie, ʋliʋli vavã.
17 Medi be maxlẽ Ŋɔŋlɔ kpukpuia ɖewo, eye enumake míadze
gbedoɖametafli la gɔme, ale be míate ŋu awɔ ɣeyiɣi nyuiwo ŋudɔ,
aɖe asi le amewo ŋu kaba, ale be miagatsi megbe na miaƒe
Kwasiɖagbe suku la etsɔ ŋdi o. Eye míele agbagba dzem be míawɔ
nɔƒe, ne míate ŋui la, aɖe asi le mia ŋu kaba, eye ale amewo ate ŋu
ayi dɔme agatrɔ va ake, nenema, hena zã si akplɔe ɖo.
18 Ame nenie le afisia hena zi gbãtɔ? Mina míakpɔ miaƒe asiwo, le…
Míatɔwo, enyo ŋutɔ! Mina míaƒo asikpe na wo, amesiwo katã le afisia
siwo menye…Ema nyo ŋutɔ! Esɔ gbe. Míatɔwo, dzi dzɔ mí ŋutɔ be
míekpɔ mi le afisia be míadze si mi. Edzrom be mana asi mi ado dzaa

na mi. Gake mele gbe dom ɖa be Gbɔgbɔ Kɔkɔe nakpla Eƒe abɔwo na
mi, agblɔ be, “Nusi wòdi be yeagblɔ lae nye si, bena wòe—wòe ɖaƒe.”
19 Ke azɔ, le subɔsubɔwo me la, míaƒe subɔsubɔwo toa vovo vie,
enuenu, Mawume dɔyɔyɔ subɔsubɔ siwo gbɔ míegbɔna ɖo la, eva
eme le nuku-me aɖe ƒe dɔwɔwɔ te Eya amesi do gom anɔ ƒea ɖewo
va yi. Eye esi wònye be esia nye Baptiste nufiafia akuaku ta la,
me…Miase zi geɖe magblɔ be menye Baptistetɔ, azɔ, nye—nyemenye
ba—Baptistetɔ o, Kristotɔ me—menye, yee ma. Mate ŋu akpɔtɔ anye
Baptistetɔ, eye manye Kristotɔ, mise egɔme.
20 Gake—gake eteƒe medidi o le Little Rock la, me…ŋutsu aɖe li si
zɔna kple butɔtiwo, eye wònɔ…enɔ wo zãm ƒe geɖewo, eye wòva fli
la me, eye Aƒetɔ la yɔ dɔe. Oo, dzi dzɔe ale gbegbe! Eye wònɔ ɣli
dom, henɔ yiyim le mɔdodowo dzi hetsɔ butɔti ɖeka ku evelia ŋu, nɔ
ɖase ɖim na amesiame, le Little Rock.
21 Eye le zã evelia me la, etrɔ va takpekpea me, eye wòtsi tre,
gblɔ bena, “Woagagblɔea, Nɔviŋutsu Branham, mese ègblɔ be…
Nyemete ŋu le eme sem nyuie o.” Egblɔ be, “Azɔ,” ebe, “esi mese
ègblɔ mawunya la, meka ɖe dzi be Nazarenetɔ nènye.” Eyae nye
nusi wònye. Egblɔ be, “Meka ɖe dzi be ènye Nazarenetɔ.” Egblɔ be,
“Emegbe mekpɔ Pentekosteawo katã, eye megblɔ be, ‘O, Pentekoste
wònye.’ Ke le afii la ele gbɔgblɔm be yenye Baptistetɔ.” Egblɔ be,
“Nye—nyemete ŋu le eme sem o.”

Megblɔ be, “Oo, ele bɔbɔe, papa.” Megblɔ be, “Menye
Pentekostetɔ-Nazarenetɔ-Baptistetɔ.”
22 Eyata, ema nye…Ɛ.̃ Mawu lɔã mí katã. To Ye ŋutɔ Via me, mí
katã míezu viŋutsuwo kple vinyɔnuwo to gbugbɔgadzi me le Fiaɖuƒe
la me.
23 Eye ale menye…Le nyateƒe mea, me…Ema nye…Woɖom le
Dɔgbedeawo ƒe Baptiste hamea me, eye womegaɖom le hame bubu
me tso keke ɣemaɣi o. Gake nusi kuɖe Mawume dɔyɔyɔ subɔsubɔwo
ŋu la, mewɔnɛ nyanyuihawokatãtɔ, hawodomenu aɖe ko si li na
amesiame. Ɖeko…Mawu mebia biabia ɖeke le flia me be ènye
Metodistetɔ, alo Baptistetɔ, alo Katolikotɔ, alo ɖesiaɖe si nènye o,
wò xɔsee wotsɔ yɔ dɔ wò; to wò xɔse mee èkpɔ dɔyɔyɔ.
24 Eye, ke nyemedi azɔ be miasusu be esia nye Baptiste ƒe nufiafia la
tututu o ne megblɔ be nunanawo kple yɔyɔwo li dzimetɔtrɔ manɔmee
la, mexɔe se be Mawu ƒe lɔlɔñu si woɖo ɖie wonye.
25 Esime menye ŋutsuvi sue la…Egbe…Aƒenɔ ma si wɔ xɔ sue ma
si me wodzim le la ƒe nutata la, ema nyakpɔ ŋutɔ. Eye esi wodzim
la, nukunu-me aɖe va xɔa me, si ƒe lolome anɔ abe kekeli mawo ƒe
ɖe ene le afima. Edze yonyeme le nye agbe ŋkekewo katã me vaseɖe

fifia. Nyemenya nusi wònye o. Me…Nye amewo do ŋgɔ nam la wonye
Katolikotɔwo. Menye Irishtɔ le akpa eveawo, fofonye kple danye; ke
tsɔtsɔke li na numa. Eyata, me—me—mewɔ…Eye amea ɖe gblɔ be,
“Wò si nye Irishtɔ gatso Kentucky, hã, oo míatɔwo, ema wɔe wònyrã
ŋutɔ.” Ale me…Gake Mawu kpɔ ye nublanui, eye Wòwɔm Kristotɔe
to Ye ŋutɔ Via Yesu Kristo dzi, eye dzi le dzɔyem ale gbegbe. Eye
emegbe esi mezu Kristotɔ la…
26 Esime menye ŋutsuvi suea ɖe, hafi mazu Kristotɔ la, esia vaa
gbɔnye, ava ƒo nu nam, agblɔ nusiwo ava dzɔ la nam. Enyo, eɖoa
vɔṽɔ̃ nam mayi kuku ge, kloe. Matsi dzodzodzoe anɔ ƒoƒom tititi le
egbɔ. Gake awɔ be…Eƒo nu nam zi gbãtɔ le ave me, ele ko abe ya si
le totrom le ave me ene, eye wogblɔ nam be magano aha o, alo ayɔ
atama o, alo aƒo ɖi nye ŋutilã o, bena dɔ aɖe li nam mawɔ. Eye le
nye agbe katã me la, medze agbagba be manɔ agbe abe ame ɖɔʋui
ene, eye amewo se gɔnyeme baɖa. Eye fofonye gɔ̃ hã gblɔ be menye
nyɔnugbɔme gãa ɖe, elabena nyemenoa aha abe Branham mamleawo
ene o, kple—kple bubuawo. Gake Nane nɔ nye dzi me si meɖea mɔ
nam be mano aha o, Eyae nye Kristo. Eye susu aɖe le asinye, ɖewohĩ
tɔnye medzɔ le esia me o, Mesusu be Mawu nɔ esia ta kpɔm na Eƒe
dukɔ la, bene woate ŋu aɖe vi tso eme. Nyemate ŋu ase eme ɖe bubu
o, elabena le dzɔdzɔme nu la, meto vo sã. Ale, nye ƒometɔwo katã
noa aha kple bubuawo. Ele ko abe ne èƒã bliku aɖe, ne bli dzĩtɔa ye
la, atse bli dzĩ, mikpɔea, gake negbe ɖe wowɔ liɖɔɖɔ aɖe, ke le ɣeyiɣi
ma me la, Mawue wɔe.
27 Eye ale emegbe la, esia—esia vaa gbɔnye, eye wòƒo nu nam, eye
wògblɔna nusiwo ava dzɔ la nam. Enyo, menɔ adzɔge le eŋu. Eye le
nye dzimetɔtrɔ megbe la, le nye ŋutɔ nye hame la, Baptiste hamea
me la, metsɔe ɖo osɔfowo aɖewo ŋku me, kple bubuawo, eye woxlɔ̃
num be manɔ adzɔge le numa ŋu, wobe, “Mègaɖo naneke awɔ kplii
o, be mesɔ gbe o. Ke, ne nane va na wò la,” nenema wogblɔ, “mía…
Nu—nukunuwo ƒe ŋkeke mawo, ke ema le akpa kemɛa.” Wogblɔ be,
“Míenɔa agbe ɖe Nya la nu.”
28 Mexlẽ gbeɖeka be ŋɔŋlɔdzesi wua ame, ke Gbɔgbɔ la gbɔa Agbe
ame. Eyata me—medze agbagba te ɖa le eŋu. Mede dzesi esia,
mebɔbɔ nɔ anyi hedze agbagba lé ŋku ɖe eŋu le mɔ nyuitɔ kekeake
si mate ŋui la dzi, eye megblɔ be, “Aƒetɔ, ne meda vo la, tsɔe kem.”
Eye wòva xɔa me hezɔ va gbɔnye ɣemaɣi, ŋutsu aɖe, si ƒe kɔkɔme
ade afɔ adẽ kloe, gake eƒe ŋutigbalẽ le ʋĩ abe amititsetse ene, eƒe
taɖa le yibɔ si didi sẽ eƒe abɔta, eƒe kpekpeme anɔ pɔŋ alafa eve le
amegbetɔwo gbɔ, egblɔ nam be wodzim ɖe xexe sia me be mado gbe
ɖa ɖe dɔlélawo ta, ne mana be amewo naxɔ se eye meɖi anukware
ne mele gbe dom ɖa la, naneke matsi tre ɖe gbedodoɖa la ŋu o.

29 Meke ɖi ŋutsua, le nu ɖeka sia ta be medahe, kple esi menye
agbalẽmanyala, eye megblɔ be, “Amewo maxɔ dzinye se o.” Megblɔ
be, “Nyemate ŋu ana amewo naxɔ dzinye se o.”
30 Eye wògblɔ nam be mava do gbe ɖa ɖe fiawo kple fiagãwo, kple
bubuawo ta; beblie mate ŋu axɔe se. Ɖekakpui aɖe si xɔ gɔmedzesuku
ƒe hehe, be wòado gbe ɖa ɖe—ɖe fiawo kple fiagãwo taa, beblie mete
ŋu xɔe se. Gake, menya be megblɔ naneke nam kpɔ si nye alakpa o,
ke boŋ enɔ tsi tre ɖe gbɔnye. Mese gbe la, eye mekpɔ dzesiwo.
31 Anɔ abe ƒe wuieve va yi la, menɔ nyɔnyrɔ̃ wɔm na nye hatsotso
gbãtɔ la, le nye nyɔnyɔw̃o dometɔ ɖeka me le Jeffersonville, Indiana
afisi mele fifia, boŋ, afisi nye aƒe le, eye menɔ tsitre ɖe Ohio Tɔsisia
to afisi…[Nyaƒoka la ɖi ƒuƒlu—Tala.]…woƒo ƒu ɖo. Eye esime menɔ
nyɔnyrɔ̃ wɔm, anɔ ɣetrɔ ga eve, le Masa me, eye esi menɔ ame
wuiadrelia nyrɔm̃ ɖe tsi me le Ohio Tɔsisia me le Spring Mɔ la ƒe
afɔnu, eye mese Nane ƒo nu, eye mese Nane va dzinye. Eye mewu
mo dzi, eye esi mewu mo dzi la, tso Ŋutikɔkɔe me gbɔna la, ahomya
sia ɖi gbɔna ɖe afisi metsi tre ɖo.
32 Courier Nyadzɔdzɔgbalẽ ŋlɔ nu tso nyadzɔdzɔ la ŋu, gblɔ bena,
“Amlima ɣletivi aɖe dze ɖe Baptiste hanɔƒe kplɔlaa ɖe dzi esime wòle
nyɔnyrɔ̃ wɔm le tɔsisi la me.” Womete ŋu se eme o. Oo, ame akpe ewo
kloe kpɔ esia esi Wòɖi va afisi metsi tre ɖo, hegatrɔ yi dziŋgɔli me, eɖi
va afisi tututu menɔ hegatrɔ yi dziŋgɔli me. Enyo, me…Ame geɖewo
biam be Egɔme ɖe, eye megblɔ be, “Nyemenya o.”
33 Gake esi wòva la, ke egblɔ nam bena…Fifia la eƒe dzedzeme
nye, enye ame. Esime megblɔ Nɛ bena menɔ vɔvɔm̃ be amewo maxɔ
dzinye se o la, egblɔ be woanam dzesi eve abe alesi wona nyagblɔɖila
Mose ene be wòaɖo kpe edzi, alo, ne magblɔe bubui, be mana
eme nakɔ na mi amewo, alo na amesiame be nyateƒe gblɔm mele.
Mikpɔea? Yee ma.
34 Azɔ, amewo ate ŋu agblɔ nyaa ɖe, gake ne Mawu megblɔ ƒu edzi
be nyateƒe ye o la, ekema menye nyateƒe o; gake ne Mawu ɖi ɖase le
eŋu be nyateƒee la, ekema maxɔe se; ne Mawu gblɔ nene la, maxɔe
se. Azɔ, medi be miaxɔ ese be enye nyateƒe.
35 Eye wògblɔ nam be madze si dɔleléwo gbã, ne melé amea ƒe
asi. Ne mede bubu nu ŋu, eye—eye meyi edzi la, ava eme le ɣeyiɣi
aɖe megbe be ekema mate ŋui anya nusiwo amewo wɔ le woƒe tsã
gbenɔnɔ me, eye—eye mate ŋu agblɔ nusi ava dzɔ le ŋgɔgbe la na
wo.
36 Eye ale esime mesrɔ̃ nu ɣeyiɣia ɖe sinu la, Etɔ asi Ŋɔŋlɔawo dzi
nam siwo dzi metɔa asii zi geɖe kuɖe Yesu Nazaret tɔ la ŋu, esi menya
be amewo mese Egɔme o, eye wòna menya be amewo mase gɔnyeme

o; eye ame geɖewo sea gɔnyeme baɖa hã. Gake meda akpe ŋutɔ be
ame geɖewo xɔ Gbedeasi la dzi se. Ke amewo mese Yesu gɔme o.
37 Amea ɖe va Egbɔ kpɔ, Natanael eyi ɖakplɔ nɔviaŋutsu vɛ, afima
tututu dzie Mawudɔla sia tɔ asii, alo—alo, Filipo yi ɖayɔ Natanael,
esime wòva la, Yesu gblɔ be, “Kpɔ ɖa Israelvi vavãe nye sia, si me
alakpaa ɖeke mele o!”

Egblɔ bena, “Afika Nènyam le, Rabi?”
Egblɔ be, “Hafi Filipo nayɔ wò, esime nènɔ ati la te la.”

38 Ke milé ŋku ɖe eƒe dzi ŋu. Azɔ, ate ŋu ahe yi megbe, agblɔ be,
“Ayenua ɖe ƒomevi le nusia me.” Anye ne maxɔ yayra si wòwɔ la
akpɔ o. Gake egblɔ be, “Wòe nye Kristo, Mawu ƒe Vi, Israel ƒe Fia la.”
Eye wòdze klo be yeasubɔ Eyama, hetsɔ kafukafu na Mawu. Eƒe dzi
nɔ gbesɔsɔ be yeaxɔ nu esime Yesu ɖo kpe Eɖokui dzi nɛ vɔ be Yenye
nusi Yegblɔ be yenye la.
39 Emegbe nyɔnua ɖe, va Egbɔ le vudoa to kpɔ, eye Wòƒo nu nɛ
sẽ be yeade ka kple eƒe gbɔgbɔ, eye Wògblɔ na nyɔnua, bena, “Heyi
ɖayɔ srɔw̃ò vɛ.”

Egblɔ be, “Ɖeke mele asinye o.”
Egblɔ be, “Egblɔe nyuie, atɔ̃ nɔ asiwò kpɔ, eye esi le asiwò fifia

hã menye srɔw̃òe o.”
40 Egblɔ be, “Medze sii be Nyagblɔɖila Nènye,” kple bubuawo. Ale
wòyi ɖagblɔe na eƒe dukɔ be, “Miva, kpɔ Ŋutsua ɖe Si gblɔ nusiwo
katã mewɔ kpɔ la nam.” Dzi dzɔe gbo eme vie, Megblɔ nuwo katã nɛ
o, gake Enya be ne…Azɔ milé ŋku ɖe esia ŋu: Enya be ne Yesu nya
ema la, Enya nuwo katã hã. Mikpɔea? Ele teƒe. Enya nuwo katã esi
Wònya ema la, ke Mawu ate ŋu aɖee Fiae.
41 Azɔ ne miade dzesi la, xɔñye Kristotɔ lɔlɔã, Mawu Fiaɖuƒe la
ƒe hadumevi, Yesu ɖi ɖase esime Wònɔ anyigba dzi bena Yemewɔa
naneke le Ye ŋutɔ ɖokui si o, bena nusi Fofo la tsɔ Fia ye to ŋutega
me la ko Yewɔna. Nyateƒe yea? Ele teƒe. Mikpɔea? Negbe to nusi Fofo
la Fiae dzi ko. Mikpɔea? Egblɔ bena, “Vavã, vavã, mele egblɔm na mi
bena, Vi la mate ŋu awɔ naneke le Eɖokui si o, negbe nusi Fofo la tsɔ
Fiae la, eyae Vi la hã wɔna.”
42 Ɖe miede dzesi esime Lazaro kua? Yesu, wodɔ ame Ɖee be wòava
do gbe ɖa ɖe Lazaro ta, Meva o, ɖeko Wòyi mɔ la dzi. Mibia se nusi
ŋutiea. Ekpɔ ŋutega be Lazaro le kuku ge. Ayata esi Wòyi eƒe mɔ la
dzi la, ne miade dzesi Ŋɔŋlɔawo nyuie la, Eyi eƒe mɔ la dzi, wogadɔ
ame ɖa ake, Meva o, eyi dzi. Emegbe esi Wò…Egblɔ le ɣeyiɣia ɖe
megbe be, “Mía xɔlɔ̃ Lazaro le alɔ̃ dɔm.” Alo, “Eku,” Egblɔe na wo

kple nyagbe siwo me kɔ. Ke ale Wògblɔ be, “Gake le mia ta la, dzi
dzɔm be nyemenɔ afima o, gake Meyina be mafɔe.”
43 Azɔ, le Eƒe nya nu le Yohanes Kɔkɔe 5:19 me la, Fofo la tsɔ nusi
ava dzɔ la Fiae xoxo, elabena Egblɔ be, “Vi la mate ŋu awɔ naneke o
negbe nusi Fofo la Fiae ko.” Ele teƒea? Eye le yɔdoa to, milé ŋku ɖe
Eƒe gbedodoɖa ŋu. Egblɔ be, “Miɖe kpe la ɖa.” Ke ne ele fɔfɔ ge la,
nukaŋutie woaɖe kpe la ɖa? Nane li nyɔnuwo nawɔ, mikpɔea. Egblɔ
be, “Miɖe kpe la ɖa.”
44 Eye Wògblɔ be, “Fofo, meda akpe na Wò be Èɖo Tom vɔ xoxo.
Gake Megblɔ esia le amesiwo le tsitre ƒoxlãe la ta.” Gbedodoɖa mame
aɖe ko, ke ɣesiaɣi…be woana amewo nanyae, emegbe Eyɔ Lazaro
tso—tso amekukuwo dome.
45 Azɔ, nu ɖeka ma ke…Ke mía Aƒetɔ la wɔ nenem nuwo, hegblɔ
nya mawo daɖii, eye wònye nusi Fofo la Fiae ko wògblɔna, eye ema
ɖeɖeko…Enya gbeɖeka afisi wobla tedzi eve ɖo; Enya afisi dziƒoxɔ
aɖe le si woadzra ɖo kple ŋutsu aɖe si adro tsize.
46 Enyo, wobu fɔm be menye gbɔgbɔwoyɔla, wobu fɔm be menye
afakala. Eye amea ɖe gblɔ nam nyitsɔ aɖe bena…egblɔ be, “Ɖe èle…”
47 Ɖe hatsotso aɖe si woyɔna be “MENYE,” tɔe enye hame sia alo
nane nenema?

Amea ɖe biam be ɖe menye MENYE mahã.”
Megblɔ be, “O, EYAE NYE, ke nye la menye Eƒe subɔla.”
Egblɔ be, “Mènye wòe le takpekpe wɔm le dzigbe afima afisi

MENYE-wo nɔ oa?”
Megblɔ be, “MENYE la kpɔtɔ li.” MENYE, enye mía Aƒetɔ Yesu,

mía—mía Mawu, Eyama Fofo, “MENYE AMESI MENYE.”
48 Azɔ, amewo se egɔme baɖa, xɔñye Kristotɔ lɔlɔã, to Mawu
ƒe amenuveve me, nye—nye—nyemenye emawo dometɔa ɖeke o,
mia—mia nɔviŋutsu menye, mia nɔviŋutsu menye. Eye ɖewohĩ
nyemawɔ hoo kakaka, ate ŋu agbã nu, atu nu, aʋuʋu nu abe
mawunyagblɔla gã, sẽŋua ɖe ene o, Nyemele gbɔgblɔm be menye esia
o. Ke nye kpoo-wɔwɔ la, nyemate ŋu awɔ naneke le eŋu o, nenemae
Mawu wɔm, ɖeko wòle be ma—manye nusi menye la. Evɔ. Eye alesi
ko Wòdi be manɔ la, nenemae wòle be manɔ. Eye nusi Wògblɔ be
mawɔ la koe mewɔna. Eye, gbã la, ema veam…
49 Gbeɖeka le takpekpeme le Cleveland eteƒe medidi o la, ameyibɔ
aɖe zɔ va, hegblɔ be, “Ðe mate ŋu axɔ gbedoɖameta gbalẽvi aɖe be
woaka nu nama?”
50 Oo, míatɔwo! Na nye la, ema nye…Me—mele gbe dom ɖa be
Mawu nagalée ɖe nɔviŋutsu dahe la ŋu o, enɔ aha nom, gake e—e…

meka ɖe dzi be Mawu mawɔ nenema o. Miɖo ŋku dzi, miate ŋu agblɔ
busunya ɖe Gbɔgbɔ Kɔkɔe ŋu le afima, mikpɔea. Mikpɔea?
51 Togbɔ be, xɔñyewo, nane le Satana si be wòawɔ nu sɔ kple,
alo asrɔ̃ nusianu si nye Mawu tɔ la awɔ, nusiwo katã le esi la, ɖe
wòsrɔ̃ Mawu tɔ wɔ. Gake afisi a—aʋatsotɔa le la, ele be vavãtɔa nanɔ
afiaɖe si wokpɔ tsɔ wɔe, ne menye nenem o la manye aʋatsotɔa o. Ele
teƒea? Ne dɔlla gbegblẽtɔa le asiwò la, enyo, ele be dɔlla nyuitɔa—
aɖe nanɔ afiaɖe, alo menyee o la, anyeŋutɔŋutɔa ye, mikpɔea, ke
manye gbegblẽtɔa o.
52 Gake Yesu hã womese egɔme o. Woklãe ɖe ati ŋu. Woyɔ Eyama
be Beelzebul; eye Beelzebul: enye afakala, alo gbɔgbɔvɔ.̃ Ɖe mienya
be Beelzebul nye gbɔgbɔvɔã? Gbɔgbɔvɔw̃o ƒe fia. Eye wogblɔ be Eƒe
dɔwɔwɔwo, Eƒe—Eƒe nuwɔnawo alesi Wòate ŋu agblɔ nuwo doŋgɔ
kple alesi wòkpɔa nusiwo ava dzɔ la, eye alesi Wònya gbɔgbɔvɔw̃o
do goe la, nye kpakple Beelzebub ƒe ŋusẽ, esi nye gbɔgbɔvɔw̃o ƒe fia.
Wonya be Eƒe ŋusẽ kɔ wu nyagblɔɖilawo katã tɔ boo, wonya be Enɔ
ɖoƒe kɔkɔ wu nyagblɔɖilawo dometɔ ɖesiaɖe, elabena Enya nuwo
hesea wo gɔme, eye Fofo la li Kplii, kple bubuawo abe alesi Wògblɔe
ene, eye Mawu nɔ kpe ɖom dzi be nusi Yesu gblɔ la nye nyateƒe.
Gake egodo-xexeame hanunɔlawo, subɔsubɔ-xexeame woawoe gblɔ
be, “Enye Beelzebul, enyãa gbɔgbɔvɔw̃o doa goe to gbɔgbɔvɔw̃o ƒe
fia dzi.”
53 Gake ɖe miede dzesiea? Ne gbɔgbɔvɔw̃o do Goe la, wogblɔna be,
“Míenya amesi Nènye, Wòe nye Mawu ƒe Vi.” Ele teƒe. Eye ele be
woade dzesi Eƒe ŋusẽ.
54 Azɔ, “Ne woyɔ aƒeatɔ be Beelzebul la, aleke gɔ̃ womayɔ Eƒe
nusrɔl̃awo wue o mahã?” Mikpɔ nusi gblɔm melea?
55 Eye me—mekpɔ mɔ be nyemena be amea ɖeke nasusu be mele
afisia kple didi be mawɔ vɔ̃ o. Me—medi be madzo yi aƒe boŋ tsɔwu
be madi be manye ameblela.
56 Amea ɖe nɔ xɔa me nyitsɔ zãme, ke eɖo seselelãme kplikpã, sesẽa
ɖe nenema, bena menye ameblela. Eye ale menya esia, hegblɔe na
vinye ŋutsuvi la. Eye egbe la aƒenɔa ɖe ɖo léta aɖee ɖa si ɖo kpe
dzi, vinye ŋutsuvi kpɔ anyigba, gblɔ bena, “Kpɔ ema ɖa, Papa. Nusi
tututu è…”

Megblɔ be, “Kakaɖedzitɔe. Menya be ele vava ge, mikpɔea,
elabena Etsɔe fiam be egbɔna.” Megblɔ be, “Enɔ afima nyitsɔ zãme.”
57 Miese mekɔ gbe dzi gblɔ kpɔ be, “Nyemenye ameblela o,” na
amea ɖe si nɔ anyi ɖe megbe afima? Menya be enɔ esusum nenema,
egblɔ be menye ameflula. Enyo, ne menye ameflula la, miva ɖo kpe
edzi nam be mele vodada me, ele—ele teƒe. Mikpɔea?

58 Nye—nye—nyemenye naneke o wu Aƒetɔ la ƒe—ƒe subɔla o,
abe wò ene si nye Kristotɔ. Mikpɔea? Eye nyemate ŋu awɔ naneke
le ɖokuinye si o, negbe nusi Aƒetɔ fiam ko, eya ko mate ŋu awɔ,
Nyemate ŋu awɔ wu nusi Wòfiam be mawɔ o. Eye le ŋutega siawo
me la, Efiaam nusiwo ava dzo, hefiaam nusiwo amewo wɔ.
59 Na gbãtɔa la, maxɔ abe ƒe eve ene, alo, ƒe awu eve vie, anɔ abe ƒe
etɔ̃ ene, mɔnu ɖeka si mate ŋu agblɔ nusie lae nye ne melé amea ɖe
ƒe asi eye nua dzena sagaa ɖe—ɖe nye asi ŋu. Eye ɖewohĩ Mawu nya
be ema ahe tɔtɔtɔtɔ via ɖe vɛ. Ɖe mate ŋu agblɔ nane tso nye dzi me
nenye be esɔ gbea? Mikpɔea? Ame geɖewo do go yi kple seselelãme
sagawo ɖe woƒe asiʋlowo me le esia megbe, minyae, eye susu gbegblẽ
nɔ wo si eye wosusu be wodaa gbe le amewo ŋu kpakple seselelãme
si ava ame ƒe asi me. Ame geɖewo va gbɔnye, gblɔ bena, “Nɔviŋutsu
Branham, ka ŋunye nàkpɔ ɖa be dɔyɔyɔ ŋusẽ le asinye mahã.”
60 Gbeɖe, magblɔe na wò azɔ, mele asiwò o. Dɔyɔyɔ ŋusẽ ɖeka si li
la le Yesu Kristo me. Ele teƒe. Evɔ. Evɔ! Nu ɖeka si nàte ŋu awɔ enye
be nàfia asi esia na amewo. Eye esia katã ko mate ŋu awɔ, alo ame
bubua ɖe ate ŋu awɔ enye be mafia asi Yesu Kristo Amesi yɔ dɔ wo
xoxo la na wo. Esime Wòku le Kalvaria la, Exe fe si ƒota la. Exe…
Xɔxɔkpɔkpɔ ƒe yayra siwo katã ta Wòku ɖo le Kalvaria la exe fe ɖe
wo ta xoxo le Mawu gbɔ, woxe fe blibo la, eye wotsɔ ke wò le Mawu
ŋku me, woɖe wò do goe le awɔbaƒe me. Ele teƒe. Nu ɖeka si wòle
be nàwɔ lae nye be, nàlɔ̃ axɔ xɔse ɖe Kristo dzi, eye nàzɔ do go le
awɔbaƒe ma me, evɔ.
61 Eyae nye míaƒe Xɔla Ƒometɔ la. Mele teƒea? Mawu ɖe eɖokui fia
le ŋutilã me be wòaxɔ mía teƒe, be wòanye Xɔla Ƒometɔ na mí. Abe
le Rut ƒe Agbalẽ, kple Mose II, kple bubuawo me ene, alesi wòɖe
eŋu gbeƒãe, hefiae le afima kuɖe alesi míezu Mawu ƒe ƒometɔwo, eye
Mawu ɖi va Ye ŋutɔ Via, Kristo Yesu me, hezu Ƒometɔ na mí la. Eye
Wònye míaƒe Xɔla Ƒometɔ. Eye ele be woawɔ dutoƒo ɖaseɖiɖi aɖe
le Israel ƒe agbowo nu, esi Boaz ɖe eƒe atokotawo tsɔ fia bena yexɔ
Naomi ƒle vavã, eye esi yexɔ Naomi ƒle la, Rut zu ye tɔ ŋugbetɔ la.
62 Eye Yesu, esime Wòxɔ Israel ƒle la, Exɔ Trɔs̃ubɔlawo ƒe Ŋugbetɔ
la. Eɖi ɖase le dutoƒo: Wokɔe ɖe dziƒo kple anyigba dome abe Aflaga
ene, le Yerusalem ƒe agbowo godo tututu. Eye afimae woxe fe si ƒota
la le, afimae woɖe mí le. Eye míaƒe domenyinyi siwo katã bu, míaƒe
lãmesẽ, míaƒe ŋusẽ, míaƒe xɔxɔ la, nusiwo katã bu tsã le gege me
gbaɖegbe la exɔe ƒle le Kalvaria. Yee nye ma.
63 Ke nɔvinye ŋutsu, nyɔnu, menye alesi gbegbe nàte ŋu ado gbe
ɖa, alo akɔfadɔ gbegbe si nàte ŋu awɔ ye o, wò xɔse ye be nàxɔe se
be nusi Wòwɔ na wò xoxo lae mee wò dzidzi tso. Ele teƒe. Nuvɔw̃ɔla
ɖesiaɖe kpɔ ɖeɖe fiẽ sia le Yehowa Mawu ŋku me, gake maɖe via

ɖeke na wò vaseɖe esime nàlɔ̃ axɔe, eye nàxɔ edzi se, aʋu eme o, eye
ekema Eyae nye wò emeʋuʋu ƒe Nunɔla Gã la be wòawɔe nyuie le
Mawu ŋku me.
64 Eye ɖeɖekpɔkpɔ ƒe yayra ɖesiaɖe, ne ɖeɖi te ŋuwò la: “Wode abi
eŋu ɖe míaƒe dzidadawo ta, wogbãe gudugudu ɖe míaƒe vodadawo
ta: míaƒe ŋutifafa ƒe tohehe la le Edzi; Eƒe kabiwo wotsɔ yɔ dɔ mí.”
Wowɔe vɔ xoxo, ɖeko nàxɔe.
65 Azɔ, osɔfoa ɖe ate ŋu atsɔ Nya la aɖe egɔme. Nyemenya agbalẽ o,
nyemenya nu geɖe tso Nya la ŋu o, negbe ɖeɖekpɔkpɔ ƒe ɖoɖo la kple
nusiwo Mawu ɖe fiam ko. Esia meva to bibliasuku alo nufiafiawo dzi
kura o, eva to Gbɔgbɔa ƒe ɖeɖefia ko dzi. Eye nusi menya la, menya
be Mawu nam esia. Eye ale, esi nyemenya nu fũ tso Nya la ŋu o la,
Ena nu bubu siawo be wòate ŋu anye kpeɖodzi na mi amesiawo bena
nyateƒe gblɔm mele na mi.
66 Eye Mawu nya nusianu kuɖe…Meɖe gbeƒã le ame millionwo ŋku
me, gake meva me kpɔ zi ɖeka be megblɔ be meɖo nane awɔ le eme
o. Bena ŋutikɔkɔe katã nayi na Yesu Kristo, Mawu ƒe Vi la, Amesi
xɔ mi ƒle le afima. Ke mate ŋu aƒo nu agblɔ nya ko ne Eyama ƒo nu
gblɔ nyaa ɖe. Eye mexɔe se fiẽ sia be, ne medzo le xɔa me zã sia me
eye nyemagatrɔ va gbeɖe o la, Mexɔ se bena ele be miaɖi ɖasee mi
amesiwoe nɔ takpekpeawo me, le afisiafi le dukɔa me alo le dukɔa
godo siwo nya be ɣesiaɣi la dɔnɔ la, ne menɔ anyi kple dɔnɔa ɖe,
meka amesi wonye o la, ɣeyiɣia alo teƒea o la…
67 Abe nyɔnu si medo go le tsaɖibɔ me nyitsɔa ɖe le afisia ene,
egbɔna to tsaɖibɔa me, etso Illinois, ke enɔ dɔ lém vevie, eye wòto
tsiɖibɔ la me gbɔna, eye wògblɔ be, “Oo, Nɔviŋutsu Branham,” eye
wòzɔ yi le afima, eye menɔ anyi ɖe eƒe axa dzi. Ke le afima la Gbɔgbɔ
Kɔkɔe trɔ yi (Ke ɖewohĩ ele afisia fifia, mesusu be eli.), eye wòtrɔ
yi hegblɔ eƒe agbea katã nɛ, esi míenɔ anyi ɖe tsaɖibɔa me afima,
mikpɔea, eye kuɖe…
68 Mia dometɔa ɖeke, miekpɔe ɣeaɖekeɣi kpɔ o, negbe esi Wògblɔ
nusi nye kuxi le dɔnɔ la ŋu ko, kple nusiwo dzɔ le woƒe agbe me
tsã, nusiwo va yi. Ele teƒea? Eye emae nye…Ame nenie nya be
nyateƒee? Azɔ mikɔ miaƒe asiwo ɖe dzi abe—abe kpeɖodzi ene, na
ema. Mikpɔea? Azɔ, ema meyɔa dɔ o, ema nye kpeɖodzi aɖe ko, be
woakpɔ bena Yesu Kristo le afisia.
69 Eye le zã eve mamleawo me la, xɔñyewo, ɖeko míeɖe asi le
amewo ŋuti kple woa ŋutɔ ƒe xɔse, hekplɔ wo va to afisia, eye ɖeko
metee kpɔ be manɔ tsitre ɖe afisia anɔ akpa si woadze egɔme le, eye,
ne amewo va le yiyim la, ale ko be nyemade asi nuƒoƒo me na wo o,
ke boŋ mado gbe ɖa ɖe wo ta ko ana woato afisia va yi, eye Mawu wɔ

nu wɔnukuwo na mí. Eye dzi dzɔm melulu ɖe eta, elabena mate ŋu
akpɔ ame sɔgbɔ. Zi geɖe, ne exɔ wo ɖekaɖeka la, ɖekaɖeka la, exɔa
ɣeyiɣi sɔgbɔ hafi nàge ɖe…be nàxɔ ame agbɔsɔsɔ si dze la. Gake azɔ
meva ɖo afisi mate ŋu axɔ blaatɔ̃ zã sia zã. Eye mexɔe se be doŋgɔ
na kwasiɖa si gbɔna la, megbɔna alafa ɖeka wɔ ge alo awu hã zã
ɖesiaɖe. Mexɔe se be Mawu ate ŋu…
70 Eye medi be mia dometɔ ɖesiaɖe, ne mieva to afisia la, meka
alesi miaƒe nɔnɔme la le o, medi be miaxɔ Yesu abe miaƒe Dɔyɔla
tɔxɛ ene, eye miadzo le afisia anɔ exɔm se, anɔ ɖase ɖim, aʋu eme be
yewokpɔ dɔyɔyɔ hafi ava se nane alo bubu ŋkɔ hã.
71 Fifia, nyɔnu tsitsi ŋkuagbãtɔ la etsɔ fiẽ, wokplɔ nu dahe tsitsi la
va nyagblɔkpea dzi, ko abe…Ele eme be, amisisi la nu sẽ ŋutɔ, eyae
nye ame gbãtɔ si dze fli la gɔme. Eye megblɔ be, “Mina wòanɔ anyi,”
mesusu be mate ŋu aɖo egbɔ le ɣeyiɣi ʋeea ɖe megbe. Mekpɔ be
enye ŋkuagbãtɔ, enɔ nuwo lɔm nɔ yiyim, eye—eye wodi be nebɔbɔ
nɔ anyi. Eto eme va yi, eye meda nye asiwo ɖe edzi heyrae. Eye esi
wòdze egɔme ava yi teti la, enumake Gbɔgbɔ la trɔe, Ehem be matrɔ,
Menya be ewu enu ɣemaɣi, enɔ afima, ete ŋu le nu kpɔm. Amea ɖe
agblɔ nam be enɔ anyi ɖe megbe afima le nu xlẽm kple nuwo nenema
tso keke ɣemaɣi. Ale gbegbe Mawu yrae! Eye ale gbegbe míeda akpe
ɖe etae!
72 Eye ame bubu siwo nye tokunɔwo, eye ɖewo hã nye aɖetututɔwo,
kple dɔléle ƒomevi ɖesiaɖe kpɔ dɔyɔyɔ le takpekpea me. Azɔ, míele
mɔ kpɔm na nu gãwo. Eva me ko be makpɔ aƒenɔvia ɖe si nɔ anyi ɖe
dɔnɔkekevi me le afisia. Azɔ, Mawu nakpɔ nublanui na amewo katã.
73 Azɔ, medi be maxlẽ Ŋɔŋlɔ̃ aɖewo kabakaba azɔ, ale la míate ŋu
ana míaƒe gbedoɖametafli la nayi dzi. Ɖe miesɔ gbe be woado gbe ɖa
ɖe mia taa? Mixɔe se kple miaƒe dzi katã? Oo, Mawu nayra mi.
74 Amedzro si le míaƒe agbo me, ɖewohĩ mèkpɔ gbɔ—gbɔgbɔme
dzimenyawonyanya kpɔ o. Nyemenya nusi Gbɔgbɔ Kɔkɔe awɔ o.
Ɖewohĩ Alé amea ɖe le fli me, alo amea ɖe si abiam nusi mele edzi
yim nyuie o, alo nane nenema le eƒe agbe me; ate ŋu anye amea ɖe
si nye nuvɔw̃ɔla si to nyagblɔkpea dzi va yina, Eyama ate ŋu ayɔm le
afima tututu anɔ tem. Enuenu la, ne amewo nɔ takpekpea me hekpɔ
alesi nu geɖe siwo woyɔ ɖe goe vɔ la, zi geɖe wotrɔa dzime hafi vana
nyagblɔkpea dzi, eye woadzra wo ɖokui ɖo, elabena wogblɔ nu dziŋɔ
geɖewo na amewo, kple bubuawo, le nyagblɔkpea dzi. Eye mienye
ɖaseɖilawo le nenem nuwo ŋu.
75 Azɔ, medi be maxlẽ Ŋɔŋlɔ̃ aɖewo enumake, ale be…Nye nyawo
ada ƒu, Menye ame, gake Nya siawo mada ƒu o; Esiae nye Mawu ƒe
Nya, Mate ŋu ada ƒu o.

76 Azɔ, ame nenie le xɔa me afisia ɖo xɔse ɖe Yesu dzi? Mina makpɔ
miaƒe asiwo ɖa. Oo, enyo ŋutɔ! Esɔ gbe. Ame nenie xɔe se be Enye
eyama ke egbe abe alesi Wònye etsɔ kple ŋkeke ɖesiaɖe ene? Oo,
enyo ŋutɔ. Medi be…Azɔ, miaƒe xɔse ye. Eye medi be mafia mi nu
bubu si medi be miakpɔ fiẽ sia. Yakobo Kɔkɔe ta 2 lia ƒe Kpukpui 14
lia, eye maxlẽ 26 lia gɔ̃ hã de eme. Miɖo to nyuie be miase nuxexlẽa
azɔ:

Nɔvinyewo, ne amea ɖe gblɔ be xɔse le ye si, ke dɔwɔwɔwo
mele esi o la, viɖe ka wònye mahã? Ɖe xɔse ma ate ŋu axɔe ɖe
agbe mahã?
Mate ŋui o. Ne èxɔe se be Mawu aɖe ye la, ele na wò be nàxɔe se

eye nàʋu eme be Ewɔe hã, hafi wòava…ekema ehea dzɔdzɔenyenye
vɛ, mikpɔea.

Ne nɔviŋutsu alo nɔvinyɔnu le amama, eye gbesiagbe nuɖuɖu
le wo hiãm,
Eye mia dome amea ɖe gblɔ na wo bena, Miheyi le ŋutifafa

me, miƒu dzo eye miɖu nu ɖi ƒo; gake miena…nusiwo hiã ŋutilã
o la; viɖe ka wònye mahã?
Nenema ke xɔse hã, ne dɔwɔwɔwo mele eŋu o la, enye nu

kuku, le eɖokui me.
Ke, amea ɖe lagblɔ bena, Wò la xɔse le asiwò, eye nye la

dɔwɔwɔwo le asinye: fia wò xɔse dɔwɔwɔ manɔŋutɔ lam, eye
nye hã mafia nye xɔse wò to nye dɔwɔwɔwo me.
Wò èxɔnɛ sena…be Mawu ɖekae li; èwɔe nyuie: gbɔgbɔ vɔw̃o

hã xɔnɛ sena, eye wodzona nyanyanya.
Ke wò ame gbɔlo, O ɖe nèle didim be yeanyae, bena xɔse

dɔwɔwɔ manɔŋutɔ la enye nu kuku mahã?
Nuka…Ɖe menye dɔwɔwɔwo wotsɔ tso afia na mía fofo

Abraham, le esime wòtsɔ via Isak ɖo vɔsamlekpui dzi o mahã?
Èkpɔ bena xɔse wɔ dɔ kpe ɖe…dɔwɔwɔwo ŋu, eye wotsɔ

dɔwɔwɔwo wɔ xɔse la blibo?
Eye ale wowu ŋɔŋlɔ si gblɔ bena, Abraham xɔ Mawu dzi se,

eye wobui nɛ dzɔdzɔenyenye la nu enye esi : eye woyɔe be Mawu
Xɔl̃ɔ.̃
Miekpɔ bena wotsɔ dɔwɔwɔwo tso afia na ame, eye menye

xɔse ɖeɖekoe o.
Nenema ke Raxab gbolo la hã ɖe menye dɔwɔwɔwo wotsɔ tso

afia nɛ, le esi wòxɔ ame dɔdɔwo, eye wòna woto mɔ bubu dzo
la ŋuti o mahã?

Azɔ kpukpui mamlea, miɖo to nyuie:
Elabena abe alesi ŋutilã gbɔgbɔ manɔmee nye nu kuku la,

nenema ke xɔse dɔwɔwɔ manɔŋui hã nye nu kuku.
77 Azɔ, mi amesiwo katã si xɔse le, eye miele vɔvɔm̃ be miatsɔe ade
dɔwɔwɔ me la, maɖe via ɖeke o. Nukaŋutie, nukaŋuti miaɖe nusianu
si to vovo na xɔse la ɖe aga ko o? Axɔe se eye miazɔ ɖe nusi miexɔ se
la dzi, menye nusi mie—nusi sem miele, alo nusi ŋuti nyanyananuwo
ɖi ɖase le o, ke boŋ nusi ŋuti miaƒe xɔse ɖi ɖase le. Ele teƒea? Miɖo
xɔse ɖe Mawu dzi, eye ale miazɔ abe amesiwo ɖo xɔse ɖe Mawu dzi
ene.
78 Azɔ, ne Abraham agblɔ be, “Meɖo xɔse ɖe Mawu dzi,” gake
wònɔ vɔvɔm̃ be wòatsɔ evia Isak asa vɔe la, ekema eƒe xɔse meɖe
via ɖeke o. Paulo tso afia na Abraham to xɔse me, Paulo nɔ nu ƒom
kuɖe nusi Mawu kpɔ le Abraham me la ŋuti; gake Yakobo tso afia
nɛ to dɔwɔwɔwo me, Yakobo nɔ nu ƒom kuɖe nusi amewo kpɔ le
Abraham me la ŋuti. Mikpɔea? Mawu kpɔa wò xɔse, amewo kpɔa wò
dɔwɔwɔwo. Eye ne ègblɔ be xɔse le ye si eye nèle vɔvɔm̃ be yeaɖe afɔ
atsɔe wɔ dɔe la, ekema maɖe via ɖeke o, maɖe via ɖeke na wò gbeɖe
o. Ele na wò be nàxɔe se, ele na wò be nàlɔ̃ axɔe, eye ele be nàɖe zɔ
ɖe enu, menye nenema oa?
79 Azɔ, miesusu be nu bɔbɔe wònye nam be mava esime Mawudɔla
ma va gbɔnye, eye naneke medzɔ kpɔ, nenema tɔgbe, si menya, tso
keke apostolowo ŋɔli ke o, be maɖe afɔ ayi ame akpewo ŋkume, eye
ɣeaɖewoɣi la, amewo de akpe blaeve vɔ atɔ̃ kple blaetɔ̃ le takpekpe
ɖeka pɛ me, eye miagblɔ…eye nàwɔ aɖikadodo ma tɔgbe esime
woɖo ɖe afima Look, Life, Time, Collier’s, nyahelawo, dɔkitawo, kple
nusianu siwo le didim be yewoakpɔ gbagbaƒea ɖe le eŋu? Miesusu be
ele bɔbɔea? Gake nɔviŋutsu kple nɔvinyɔnu, mexɔ Mawu dzi se, nusi
Wògblɔ nam la ko, eye anɔ nenema hã.
80 Eye esime metsi tre ɖe afima hegblɔ be fiawo kple dukɔa ƒe
fiagãwo le yɔ ye ge be mado gbe ɖa ɖe wo ta la, ɖe ema nye…Mexɔ
edzi se elabena Egblɔ nam nenema. Eye xexeame fia gãtɔ kekeake ɖo
telegram ɖem be mava do gbe ɖa ɖe ye ta, eyae nye Fia George le
Iŋlisiblotsi, eye ame vovovowo nenema, ame ŋkutawo le dukɔa katã
me.
81 Afii la, ame ŋkuta aɖe nɔ afisia fifi laa, enɔ anyi ɖe afisia edo
butɔtiwo eteƒe didi, Dukɔ Ƒoƒuwo ƒe Sewɔƒemenɔla, enɔ anyi ɖe afisia
Am. Upshaw si le afisia, enye gbafa ƒe geɖe, geɖe, anɔ ƒe blaade vɔ
ade, edze afɔku. Ke eyae si, zã sia me butɔtiwo mele esi o, menɔ eƒe
gbafazikpui me o, melé naneke o, ɖeko wòle zɔzɔm nyuie. Gbɔgbɔ
Kɔkɔe nye nyateƒe. Mawu wɔna…Eyae ma do eƒe asiwo ɖe dzi, ne mia

dometɔa ɖe mekpɔe kpɔ o la, eyae nye ma le afisia. Ame nenie kpɔ…si
mekpɔ Sewɔƒemenɔla Upshaw kpɔ o, sewɔƒemenɔla la? Mido miaƒe
asiwo ɖe dzi míakpɔ. Enyo, enye gbafa ƒe blaadẽ vɔ adẽ sɔŋ, edze
anyi. Eye esi metsi tre ɖe nyagblɔkpea dzi afisia, esi mezɔ yi egbɔ la…
Mawu Mavɔ, Si nye nye Ʋɔnudrɔl̃a la, nya be nyemekpɔe alo se amea
ŋkɔ kpɔ le nye agbe me o, nyemenyae o. Nyemede suku o, ne ɖe mede
suku la, anye manya ŋutsu sia, ne ɖe mede agbalẽdzraɖoƒewo hexlẽ
agbalẽwo la, eye…Ena ŋkɔ be woada dukplɔla ƒe akɔ nɛ, mesusu be,
le 1926 me. Eye eya…nye ame ŋkuta aɖe tso Georgia, ke nyemenyae
kpɔ o.
82 Eye gbeɖeka zãme, mezɔ va nyagblɔkpea dzi afisia, Am. Baxter
dzo le nyagblɔkpea dzi teti ko, Meɖe ŋku, kpɔ afisia ɖoɖa, eye mekpɔ
Dukplɔla Nɔƒe, hekpɔ nusianu kuɖe eŋu, wode asi nu ƒoƒo me, ke
nyemete ŋu agblɔe o, eye megblɔe na Am. Baxter. Le ɣeyiɣi ʋeea
ɖe megbe la, Ebu eye mekpɔ afisi ŋutsu la nɔ anyi ɖo, mekpɔ be
eyamae, mekpɔ alesi wòŋẽ esime wònye ŋutsuvi dzaa ko. Eye wòzu
gbafa hena eƒe…Eye medzo yina, ke Mawu ƒe Gbɔgbɔ de asi dzadza
me, eye nyɔnua ɖe tsi tre le dɔnɔkekevi me, eye nu geɖe bubuwo dzɔ
esime Gbɔgbɔ Kɔkɔe ɖee fia wo, eye esi medze egɔme la, Am. Kopp si
le afisia, si nye, Nɔviŋutsu Kopp, kplɔla la si du va afima, eye megblɔ
be, “Yi nagblɔ na Sewɔƒemenɔla la bena Mawu yɔ dɔe. Mekpɔe, wòzɔ
dzo yina.”
83 Afisia e…Ɖe nàlɔ̃ atsoa, sewɔƒemenɔla, be amewo nate ŋu akpɔ
wò koa? Eyae nye si, Amerika Dukɔ Ƒoƒuawo ƒe Sewɔƒemenɔla amesi
nye gbafa ƒe blaadẽ vɔ adẽ sɔŋ. Mina míagblɔ be, “Woayra Aƒetɔ.”
Mawu nayra wò, nɔvinyeŋutsu.
84 “Eye womate ŋu agblɔ nya vɔã ɖeke tso eŋu o, elabena ame la le
tsitre ɖe wo gbɔ amesi nɔna agboa nu ƒe blaene sɔŋ,” ke ŋutsu sia ya
nye gbafa ƒe blaadẽ vɔ adẽ. Yesu Kristo nye eyama ke etsɔ, egbe, yi
ɖe mavɔmavɔ…
85 Aleke Am. Upshaw…? Nyemekpɔe kpɔ le nye agbe me o,
Nyemenya naneke tso eŋu o, aleke mewɔ nya be enye sewɔƒemenɔla
kple amesi wònye? Gake Gbɔgbɔ Kɔkɔe ɖe esia fia le nyagblɔkpea
dzi afisia. Mikpɔea? Eɖee fia. Eƒe…Ena wonya Eƒe nyaɣaɣlawo…Azɔ,
ema meɖo naneke awɔ kplim o. Mikpɔea? Ɖeko, wòdzɔ be wodzim
ɖe tameɖoɖo ma ta. Mikpɔea? Ele ko abe Bethesda ƒe tsiʋe la kple tsi
ene, eya mate ŋu agblɔ be, “Mikpɔ ɖa menye tsi dzeani aɖe.” Elabena
ne Mawudɔla la dzo le tsia me ko la, tsi gbɔlo koe wònye. Ele teƒea?
Ele teƒe.
86 Azɔ, mia nɔviŋutsu ko menye, to Mawu ƒe amenuveve me, gake
ne Aƒetɔ ƒe Dɔla ɖi va la, ekema ema zu Mawu ƒe Gbe na mi.
Ɖewohĩ, ne mede abi mia ŋu esi megblɔ nenema la, mitsɔe kem,

gake, mese le menye be amewo ate ŋu agbe nya ma, gake menye
Mawu ƒe Gbe na mi. Mikpɔea? Megale egblɔm ake, le ɣeyiɣi sia me
le gbɔgbɔɖameme te, mikpɔea, eye nye—nyemese le menye nyuie zi
gbãtɔ o, gake Egbugbɔ gblɔe ake. Azɔ mikpɔea, nyemate ŋu agblɔ
naneke le ɖokuinye si o, gake nusi Wòɖe fiam la, magblɔe. Mixɔ edzi
se, eye miakpɔ nusi adzɔ la. Mikpɔea, eyama wɔe.
87 Esi menɔ anyi ɖe takpekpe gãwo me vɔ la…Azɔ mikpɔ afii, Am.
Upshaw si le afisia la nɔ anyi se Am. Freeman ƒe mawunyagbɔgblɔ.
Eye Am. Freeman, oo, míatɔwo, ɖewohĩ enye ame sesẽ aɖe le
Ŋɔŋlɔawo me. Nyemenya Nɔviŋutsu Freeman o, ɖeko mekpɔ eƒe foto.
Gake ɖikekea ɖeke mele eme o be, enye Mawu ƒe ame nyuia ɖe. Eye
Oral Roberts, míatɔwo, enye…Menya Oral, eye Oral nye Mawu ƒe
ame nyuia ɖe, mawunyagblɔla gãa ɖe. Eye Nɔviŋutsu Ogilvie, medo
goe kpɔ zi eve, enye ame nyuia ɖe. Eye Nɔviŋutsu Upshaw nɔ afima,
eye ŋutsu mawo do gbe ɖa ɖe eta. Gake nukae dzɔ? Eva me be esia
nye azãgbe la tututu. Eye esime wòɖo dzi, eye wòkpɔ nu—nukunu
ƒe zɔɖeɖe la…Mikpɔea? Ɖe mewɔ nuku oa? Mawu dɔ Eƒe Nya ɖa,
emegbe Edɔ nane ɖa be wòaɖo kpe edzi be wòade megbe nɛ, mikpɔea.
Ale, esia katã su mía si, eye ele be míada akpe ɖe eta, miesusui
nenema oa?
88 Azɔ, egblɔ le eƒe ɖaseɖiɖi la me be, egblɔ be yexɔ se be meɖo…
Aƒetɔ ƒe Nya la nɔ nu ƒom to menye. Ale, eƒe butɔtiawo kple nuwo ge
dze anyigba, eye yezɔ nyuie dzo, hehaya blibo. Mikpɔea?
89 Nyemagblɔ nya ma na ŋutsu ma o, ne nyemenya gbã, be Mawue
gblɔe nam o. Mikpɔea? Ele teƒe. Eye madze agbagba aɖi anukware
na amesiame alesi ko menya. Eye me…Ne nane li si…Yesu gblɔ be,
“Nusianu si miabla le anyigba dzi la anɔ babla le Dziƒo: nusianu si ke
miatu le anyigba dzi la anɔ tutu le Dziƒo.” Azɔ, míate ŋu awɔ ema ko
ne Fofo la ɖe mɔ. Azɔ, Aƒetɔ Yesu nayra mi.
90 Ke azɔ, na amea ɖewo le mia dome siwo nye amedzro le afisia
la, ne Aƒetɔ la ƒe Gbɔgbɔ, si le afisia, ne Eya meklo nu le edzi alo gblɔ
nyaa ɖeke kuɖe ameha la ŋu o la, nukaŋutie, alo—alo, le fiẽ sia alo
amesiame si le flia me, wo—woɖo kpe edzi, xoxo, bena enye nyateƒe,
elabena fiẽ sia la…gbesiagbe…Egbe la nyeme…Ɖeko medze agbagba
be manɔ dzidzɔ me, be—be mado gbe ɖa, minyae, eye—eye maɖi tsa,
akpɔ dzidzɔ. Ne mele amisisi te la, mebuna…Nye kpekpeme ɖiɖina
ade pɔŋ eve kloe gbeɖeka ne—ne—ne èle amisisi ma te. Mebu, mexɔe
se, be sigbe pɔŋ ade mesusu be nenemae, alo nane, tso esime meva
takpekpe sia me. Eyata, egbe la ɖeko medi be maɖi ɖe me, eye mado
go ko. Enye nane si wɔam, si ɖea amenyenye ƒe akpa dzi ɖa, ke ale
míenya be míate ŋu anɔ agbe nenema eteƒe nadidi o. Ke azɔ mido gbe
ɖa, eye nye hã mado gbe ɖa, eye emegbe esime míeɖo amewo ɖe fli

me hena gbedodoɖa fli la, Mawu, meka ɖe dzi be, aɖo to gbedodoɖa
ahaɖo eŋu.

Míabɔbɔ míaƒe tawo.
91 Fofo Dziƒoʋĩtɔ Lɔlɔã, meda akpe geɖe fiẽ sia be gomekpɔkpɔ sia
su asinye be woxlẽm ɖe Kristotɔwo ƒe hatsotso sia dome, amesiwo
Mawu ɖe ƒe hatsotso sia, Mawu viŋutsuwo kple vinyɔnuwo siwo le
woƒe mɔ dzi fiẽ sia yina dzidzɔ nuto gã ma me le ɣletiviwo godo, le
dɔlélewo katã, kple xaxawo godo. Meda akpe geɖe, Aƒetɔ, bena, to
Kristo ƒe amenuveve me la, Èyɔm be manye wo nɔviŋutsu. Ale gbegbe
meda akpe ɖe eta!
92 Ke azɔ, Fofo lɔlɔã, meda akpe geɖe be Èɖi ɖase na amewo
tso keke gɔmedzedzea me ke, kple nusiwo Èɖe mɔ na Wò subɔla
manyagbalẽ, dahe la nagblɔ la, nenema, hefia be Wòe le nu ƒom,
ke menye ame dahe, manyagbalẽ aɖe o, bena Wòe na wòva eme ale
be ame gãwo kple anyigbadzifiawo…Eye mexɔe se be bubuwo gale
vava ge.
93 Ke azɔ, Fofo, enye gomekpɔkpɔ nam be mele California afisia fiẽ
sia afisi subɔsubɔ gãwo le edzi yim le le afisiafi. Wò subɔla, Nɔviŋutsu
Freeman, le dzogoe dzi afima, Ènya afisi wòle elabena Èli kplii. Eye
mele gbe dom ɖa be Nàyɔ dɔ ame geɖewo le afima fiẽ sia. Na wòava
me, Aƒetɔ, bena geɖewo le ame dahe mawo dome, mía xɔlɔ̃ ameyibɔ
geɖewo le afima. Mawu, mele gbe dom ɖa be Nàyra wo eye nàyɔ dɔ
wo fiẽ sia, na wòanye zã dzeani aɖe. Eye míese be le gbedoxɔa me la,
le…[Nyaƒoka la ɖi ƒuƒlu—Tala.]…afisi Wò subɔla, Aƒn. McPherson
le…[Nyaƒoka la ɖi ƒuƒlu.]…ka asi dɔléla ɖesiaɖe ŋu fiẽ sia le ame
dahe mawo me siwo va be woakpɔ gaɖeɖe…[Nyaƒoka la ɖi ƒuƒlu.]
Na wòava me dzro, Aƒetɔ.
94 Eye le xexeame katã la, ɖo ŋku Viwòwo katã dzi fiẽ sia, yɔ dɔ wo,
Fofo. Yra subɔla ɖesiaɖe kple Wò dɔlanyɔnu ɖesiaɖe, kple amesiwo
le agbagba aɖe dzem be—be woawɔ nane na Wò le nuŋeŋe ƒe agble
gã sia me. Yra wo katã.
95 Eye ekema, Fofo, ɖo ŋku mía dzi fiẽ sia le hatsotso sue sia me fiẽ
sia, míele gbe dom ɖa be ame geɖewo nakpɔ dɔyɔyɔ, ame geɖewo
nakpɔ ɖeɖe, ame geɖewo woaxɔ nyaƒoɖeamenu le Wò Anyinɔnɔ ŋu,
Aƒetɔ. Ke na be mí katã, Wò subɔla hã le eme, kple osɔfowo katã,
kple mí katã si le afisia, míadzo ato aƒe sia ƒe agbowo me fiẽ sia anye
Kristotɔ nyuiwo wu alesi míenɔ hafi ge ɖe eme, kpakple xɔse geɖe
ɖe Dziwò wu, kple lɔlɔ̃ geɖe wu na Wò, Fofo. Na yayra nyuie siawo
nava me dzro.
96 Eye nenye Wò Mawume lɔlɔñu fiẽ sia la, Aƒetɔ, na bena ne amea
ɖewo zɔ va nyagblɔkpea dzi nye gbafawo, eye nenye Wò lɔlɔñu, nusi

mexɔ se be enyee hã, be nàna dɔyɔyɔ wo enumake le nukunu ƒe
nɔnɔme me, wòadzo kpoyii, ale be amesiwo le ameha la me nate ŋu
akpɔe eye woaxɔe se kple xɔse gãa, medo gbe ɖa be wòanɔ nenema,
Aƒetɔ. Gake, ɖesiaɖe wònye hã, esi míebia Wò la, míexɔe se be míexɔ
nusi míebia la. Eye Fofo, mele gbe dom ɖa be Nàna wo xɔse gãa
ɖe, be dzi maɖe le wo ƒo o, ke boŋ woadzo le afisia anɔ dzidzɔ kpɔm,
anɔ aseye tsom, anɔ mɔ kpɔm nɛ ɣesiaɣi, anɔ didim minuti ɖesiaɖe le
woƒe agbe me be woazɔ nyuie wu, alo be—be woakpɔ nu, alo ɖesiaɖe
si anye woƒe kuxi la.
97 Eye nenye Wò Mawume lɔlɔñu be wòaɖe wo dometɔa ɖewo ƒe
dzime nyaɣaɣlawo ɖe go la nusi na be wole nɔnɔme sia me la, ƒo nu
na Wò subɔla bɔbɔɖokui la, Aƒetɔ. Kpɔ ɖa, mele tsitre, heka ɖe dzi
be Kristo ƒe Ʋu klɔ ŋunye tso nye nuvɔw̃o katã me, bena manye to
aɖe si Nàte ŋu aƒo nu to eme zã sia me na Wò dukɔ la. Ɖo to nye
gbedodoɖa, Fofo, esi mele ebiam kple nye dzi ƒe anukwareɖiɖi katã,
le Viwò, Yesu ƒe Ŋkɔ me. Amen.
98 Azɔ, xɔñye Kristotɔwo, medi be mi katã si le afima mianɔ
gbedodoɖa me kplim. Mi katã, ɖewomahĩ mia dometɔ geɖewo manɔ
gbedoɖameta fli la me o, eye, amesiwo di be yewoanɔ gbedoɖameta
fli me la; me—medi be ma—mate ŋui. Sigbe alesi xɔse la le tutuɖo
kpɔm la, mexɔe se be míadze agbagba axɔ alafa ɖeka, ɖewohĩ, etsɔ
fiẽ, ne Aƒetɔ la lɔ.̃ Eye ekema míate ŋu ayi dzi alafalafa, nenye
be dzimenyawonyanya mesɔgbɔ o la, ekema mate ŋu awɔe nyuie,
mikpɔea. Gake me…Le—le ema mea, ne eva nenema la, nu geɖewo
li…
99 Azɔ, esi wòde asi hagbe ma ƒoƒo le afima la, mate ŋu ase alesi
Wòɖi gbɔna. Yee nye Ma. Mikpɔea?
100 Mikpɔ ɖa, xɔñye Kristotɔ, nyemenya afisi wo…foto mawo ƒe ɖe le
o. Gake miekpɔ esia, mi katã, alo oa? Mia dometɔ ɖesiaɖe kloe mikpɔ
Eƒe foto, ele megbe afima le kplɔã dzi. Dzɔdzɔmenunya xexeame ɖo
kpe edzi be Enye Mawu ƒe Dɔla eye dodokpɔwɔla nyuitɔwo wu si le
Amerika si lae gblɔe, FBI.
101 Azɔ, Ele afisia fifia le nyagblɔkpea dzi. Nyateƒee, xɔñye lɔlɔã,
nyemenya alesi mawɔe be nàxɔ edzi se o, gake enye—enye nyateƒe.
Eye ne màkpɔ ame la, mia nɔviŋutsu la dzi o, ke boŋ nàkpɔ nusi
gblɔm mele la dzi kuɖe, Aƒetɔ Yesu ŋu, kple Eƒe dɔyɔyɔ ƒe Mawudɔla
si le nyagblɔkpea dzi…
102 Ɖe miexɔe se be dɔyɔyɔ ƒe Mawudɔlawo le Mawu si wode dɔ
asi na? Nukae wònye nɔ akɔbli da la dzi tsã ma? Nuka wònye nɔ
Betesda ta la ƒe tsiwo me ne menye Mawudɔla aɖee ɖina tso Dziƒo va
o. Mikpɔea? Mikpɔea? Menye nyee nye Mawu ƒe nunana o, Mawudɔla

lae nye Mawu ƒe nunana; Eya tso Dziƒo va, nyea metso anyigba dzi.
Eye Eɖi va tso Dziƒo be yeatsyɔ, alo yeado awu na goe anyigbadzitɔa
be yeaƒo nu na anyigbadzitɔwo, miekpɔe, bena—bena woa…miaxɔ
Eyama dzi ase, menye dzinye ase o, Eyama dzi ase si ƒe nya gblɔm
mele, eye to esia wɔwɔ me la, Mawu ayɔ dɔ mi.
103 Mina míayɔ míaƒe gbedoɖameta fli la azɔ. (Eka—eka—ekae nye
nɔmba la, alo, ŋɔŋlɔdzesi kple numba siwo nèna, vinye? Blaatɔ̃ vɔ
ɖekɛ tsɔ yi alafa ɖeka. Ke ekae nye ŋɔŋlɔdzesi ma? U. Míekpɔtɔ le U-
wo dzi.) Esɔ gbe. Blaatɔ̃ vɔ ɖekɛ tsɔ yi alafa ɖeka. Azɔ mina míakpɔ,
ame nenie…? Mina míakpɔ, ɖe gbedoɖameta gbalẽvi blaatɔ̃ vɔ ɖekɛ,
le afisia? Amea ɖe natsi tre, akɔ asi yi dzi ko amesi si gbedoɖameta
gbalẽvi, blaatɔ̃ vɔ ɖekɛ le. Le afima tututu, gbedoɖameta gbalẽvi,
blaatɔ̃ vɔ ɖekɛ? Ɖe blaatɔ̃ vɔ eve le afisia? Esɔ gbe. Blaatɔ̃ vɔ etɔ̃ le
afisia? Azɔ, ne—nenemae miava. Azɔ, nenema tututue wòle be—be
miakplɔ wo vɛ. Azɔ, mate ŋu…
104 Ne miedi la, míate ŋu akplɔ amesiawo va afisia, eye Mawu agblɔ
nusi tututue le wo wɔm la pɛpɛpɛ, alo mate ŋu ayɔ ame ɖeka le ameha
la dome, alo amea ɖe si si gbedoɖameta gbalẽvi mele o, amisisi la le
afii, Gbɔgbɔ Kɔkɔe ƒe amisisi le afisia fifia be wòayɔ dɔ.

Azɔ, ame nenie…? Azɔ, miyɔ…Mina míakpɔ, ame nenie wòle
be…? Nukaŋutie, míate ŋu ayɔ ha blibo la zi ɖeka.
105 Xɔse nanɔ mi katã si. Azɔ miɖo ŋku dzi, mi amesiwo gbɔna la,
miva afii tututu, eye ne miva to afisia la, mixɔe se bena yewoakpɔ
dɔyɔyɔ. Eye mi ame mamlɛawo la, minɔ anyinɔƒe hena ɣeyiɣi via ɖe
ko. Eye aƒenɔ si le—le dɔnɔbati me, wò hã, gbedoɖameta gbalẽvi le
asiwòa, nɔvinyɔnu, ele asiwòa? Huh?
106 Milala vie, vinye gblɔ nam fifi laa be…Azɔ, amesiwo le
dɔnɔbatiwo kple bunɔkekewo kpakple nuwo me siwo yɔ ge wòala
le gbedoɖameta fli la me, ɖe mialɔ̃ aɖo ɖe flia me le afisia tututu
esime ma…míayɔ miaƒe nɔmba la, mava ado gbe ɖa ɖe tawò, mele
be woakplɔ wò va nyagblɔkpea dzi gɔ̃ hã ne mèdi be yeava o, alo ne
wodi be woakɔ wò la…

Mele aƒenɔ sue si le afisia la kpɔm si si e—e…Ewɔ sigbe enɔ anyi
ɖe dɔnɔkekevi me.
107 Azɔ blaatɔ̃ vɔ etɔ,̃ blaatɔ̃ vɔ ene, blaatɔ̃ vɔ atɔ,̃ blaatɔ̃ vɔ adẽ,
blaatɔ̃ vɔ adre, blaatɔ̃ vɔ enyi, blaatɔ̃ vɔ asieke, blaadẽ. Miɖo ɖe fli
me keke va yi le afisia, le—le nɔmbawo ƒe ɖoɖo nu tututu alesi miele.
Esɔ gbe. Esɔ gbe, blaadẽ. Ɖe ema kuɖe…?
108 Esɔ gbe, milala vie, mexɔe se be nane mele edzi yim nyuie le
afiaɖe o. Oo, amea ɖe be wòakpɔ…Nyɔnuvi sue la, eyae nye…? Lala
vie. Miedi be amea ɖe nakɔe va afisia? Mina be nu sue la nanɔ afima

ko. Gbedoɖameta gbalẽvi le asiwòa, lɔlɔã? Dzena le asiwò be woado
gbe ɖa ɖe tawò. Milala vie, miɖe asi le eŋu wòanɔ anyi ɖe zikpui ma
me.
109 Nuka nèsusu tso esia ŋu, lɔlɔã? Èxɔe se be esia nye nyateƒea?
Nuka nèsusu tso seselelãme saga ma si va dziwò fifia la ŋu? Eyae
nye Gbɔgbɔ Kɔkɔe, menye nenema? Èxɔ edzi se, alo, lɔlɔã? Èxɔe se
be nusi Nɔviŋutsu Branham gblɔ la nye nyateƒe, bena Mawu ƒe Dɔla
dɔm ɖa be manya nusiawoa? Èxɔe se nenema? Mekpɔ be ènye—ènye
gbafa alo nane nenema, mexɔ se be wolã wò ata ɖeka. Ele teƒea? Ele
teƒea? Ɛ,̃ ema nye…Nyemenya wò o, alo, lɔlɔã?
110 Nɔviŋutsua ɖe nazɔ yi afima, akpɔ ɖa, eʋu, ɖe ŋutega me,
ɖeƒomevie. Azɔ milala vie, azɔ amesiame naganɔ anyi kpoo ake le
aɖabaƒoƒo ɖeka me.
111 Azɔ gakpɔ akpa sia ake, lɔlɔã, medi ko be matsa ka kplii. Mikpɔea,
ame geɖewo le egodo afima le didim be yewoaxɔe se, ke emae…Azɔ,
ɛ,̃ uh-huh. Èle dɔ aɖe…le ŋuwò…Kansa ye wɔ numa, alo, lɔlɔã? Èxɔ…
eye wòlã ata nawò. Gake hã ekpɔtɔ le wò lãme, gale tsa ɖim. Ɖe mele
teƒe oa? Mele gbe do ge ɖa ɖe tawò fifi laa ŋutɔ, lɔlɔã.
112 Mía Fofo Dziƒoʋĩtɔ, nyɔnuvi sue dahe ma si nɔ anyi ɖe afima la,
mexɔe se be Nàna be wòatsi agbe, Mawu Lɔlɔã. Kpɔ nublanui na ɖevi
la, nu sue, lɔlɔã. Na eƒe dɔyɔyɔ la nava me fifi laa. Mebia yayra sia,
le Yesu Kristo, Mawu Vi la ƒe Ŋkɔ me. Amen.
113 Mawu nayra wò, lɔlɔã. Èxɔe se be azɔ yeakpɔ dɔyɔyɔ fifi laa?
Èxɔe sea? Ɖe nàlɔ̃ axɔe azɔa? Mawu nayra wò, enyo ŋutɔ. Yee ma.
Ele teƒe, Edo go wò.

[Nɔviŋutsu Billy Paul Branham gblɔ be, “Papa?”—Tala.]
(Um-hum?)
[“Amesiawo katã le egodo afima, eye wo dome ame blaeve

koe va. Wo katã nye, U, blaatɔ̃ vɔ ɖekɛ yi alafa ɖeka, wo dometɔ
ɖesiaɖe.”]

(Èbe nuka?)
[“Medi U, blaatɔ̃ vɔ ɖekɛ yi alafa ɖeka, ke blaeve koe le afima.”]
(Oo. Oo, esɔ gbe.)

114 Blaatɔ̃ vɔ ɖeka yi alafa ɖeka, miɖo ɖe fli me, tso blaatɔ̃ vɔ ɖekɛ
yi alafa ɖeka, miɖo ɖe fli me le akpa ma. Amesiame nenɔ anyi kpoo
alesi ko wòate ŋui, mixɔe se kple miaƒe dzi katã.
115 Nuka wònye, amegã? [Nɔviŋutsu aɖe ƒo nu kuɖe nyɔnuvi sue la
ƒe agbalẽvi la ŋu—Tala.] Oo, ẽ. Ema meyɔa dɔ o, ɖeko ema…Gake
mexɔe se kple nye dzi katã be…Nyemate ŋu akpɔe o, amewo le yigbɔ-
yigbɔe yim ale gbegbe. Mate ɖe nyɔnuvi la ŋu hafi…Mexɔ se be me…

Nuka…? Ne wokpɔ dɔyɔyɔ la, mekpɔa Kekeli ɣi aɖe. Kekeli ma ke ƒoa
xlã afisiafi heyrana ko, Ele abe yayra ene, mele Esia kpɔm. Eye mexɔe
se be nyɔnuvi sue la ahaya. Mexɔe se be ehaya, nɔvinyɔnu. Mikpɔea?
Mexɔe se be mele be naxa nu le naneke ŋu o, lɔlɔã, èle dɔyɔyɔ kpɔ
ge.
116 Esɔ gbe. Azɔ, amesiame…Azɔ, ɖewohĩ ewɔ sigbe, nu suea ɖe…
Azɔ, agbonudzɔlawo akpɔ gbɔ be woava le woƒe nɔmba ƒe ɖoɖo nu,
elabena ɖeko nyemenya alesi nusiawo le eme va ge o. Ɖeko wòle
be—be…le alesi Aƒetɔ le zɔ ɖem nu.
117 Azɔ, amesiame nenɔ bubudede me azɔ. Azɔ, ame nenie le megbe
afima le gbedoɖameta fli la me, azɔ, axɔe ase tso dzi blibo me be—
be yewole—be yewole dɔyɔyɔ kpɔ ge? Mixɔe se kple miaƒe dzi katã,
bena yewoakpɔ dɔyɔyɔ. Ɖe azɔ miatsɔ mia ɖokuiwo ade asi na Aƒetɔ
Yesu, ahagblɔ be, “Azɔ mexɔ Wò, Fofo nye si le Dziƒo, abe nye Dɔyɔla
ene. Eye to Wò amenuveve me fiẽ sia, meka nusi adzɔ o la, ne meva
to gbedoɖameta fli ma me la, maxɔ Wò yayrawo. Eye mexɔe se be ne
woda asi ɖe dzinye la nye lãme lasẽ. Nyemagaɖi ɖase si menyo azɔ
o, maxɔ Aƒetɔ la dzi ase”? Ɖe nàlɔ̃ ado asi ɖe dzi, agblɔ be, “Mexɔ
esia se, eye meʋu eme azɔa”? Mawu nayra wò.
118 Azɔ, amea ɖe gblɔ nam kpɔ, menye na nye o, ke boŋ na nɔviŋutsu
bubu, si—si nye osɔfo aɖe etsɔ ɖe eŋu, gblɔ be, “Oo, enye ŋukpe!
Egblɔ na amewo be woaxɔe se godoo hafi nane nadzɔ.”
119 Aleke miawɔ akpɔ dɔyɔyɔ nemenye to xɔse me o? Abraham xɔ
Mawu dzi se bena Yele vi dzi ge to Sara dzi, eye meva me o ƒe blaeve
vɔ atɔ̃ sɔŋ, eye enɔ ŋusẽ kpɔm ɖe dzi ɣesiaɣi nɔ exɔm se be ava ve
eme. Ke míawoe nye Abraham ƒe viwo. Ele teƒea?
120 Esɔ gbe. Azɔ amesiame nenɔ bubudede me alesi ko miate ŋui.
Azɔ, ɖewohĩ Gbɔgbɔ Kɔkɔe la…Milala vie. Azɔ, ɖewohĩ Ana mí
dzimenyawonyanya via—via ɖe ko vaseɖe esi amisisi gã wu nate ŋu
ava dzinye, milala sẽ ko, eye—eye emegbe…ekema amewo ate ŋu
ava yi. Eye mexɔe se be ne woto eme va le yiyim eye woxɔe se dzaa
ko, abe alesi woaɖe afɔ age ɖe tsita la me ene la, Aƒetɔ ƒe Dɔla le afii
le nyagblɔkpea dzi, eye Awɔe hã.

Azɔ mina míado gbe ɖa.
121 Fofo, Ènya nuwo katã, nyemenya naneke o. Gake míe—míele gbe
dom ɖa be Nàva fifia le amesasrãkpɔ gãa ɖe me eye nàyra Wò dukɔ
la, eye nàƒo nu na wo, Aƒetɔ, fifi laa, ahayɔ dɔ wo. Eye Nàɖe dokuiwò
ɖe go bena Èle afisia, eye Èli…kple Wò subɔla. Na wòava me dzro,
Aƒetɔ. Eye na be amesiame nakpɔ dɔyɔyɔ. Le Yesu Kristo ƒe Ŋkɔ me.
Amen. Amen.

Esɔ gbe, minɔ gbedodoɖa me azɔ. Eye ne miedi be…

122 Azɔ, mikplɔ, miaƒe dɔnɔ la vɛ. Azɔ milala vie. Azɔ, nyemenya nusi
tututu wònye o. Aleke nèfɔẽ, aƒenɔ? Menɔ esia kɔm ɖa le mɔ aɖe nu
bene dɔnɔwo nate ŋu ava yi, mienyae, nukaŋutie, woate ŋu—woate
ŋu a—ase nu, Medi be magblɔ be amesiwo le egodo afima nate ŋu
ase dɔnɔa ƒe gbe, mikpɔea, eyae medi be magblɔ. Eye mieva, mieva
be woado gbe ɖa ɖe mia ta. Ke miedi be ɖewohĩ, mianya nu suea ɖe
kuɖe mia ɖokuiwo ŋu, elabena me—me—mese le menye be nane li,
si èdi be yeanya, wò—wò nɔnɔmeawo.
123 Èbia dzi, alo? Èbia dzi gbɔ eme. Ðe wò hã wò kpekpeme meɖiɖi
kpɔtɔ oa? Mele nyɔnu aɖe kpɔm si tsi tre ɖe ŋkunyeme ewɔ ame
lolome tsɔwu wò. Eye, magblɔ ale, ɖe mènye Nya la ƒe osɔfo, alo
nane nenema oa? Mèfiana nu, alo nane le nenema tɔgbe oa? Ɛ,̃ eyae
mesusu be ènye. Uh-huh. Èxɔe se azɔa? Èvo dokpo le mewò daɖi
ɣesiaɣi. Nusi wònye, enye be ètsɔ ɖokuiwò de zizi te; èto teteɖeanyi
gã aɖe me, alekea kee hã. Èdze dzimaɖi tsitsi eteƒe medidi o, eye
wòdze abe nanee dzɔ ɖe dziwò si wòle be, ɖeko èvo le mewò dokpo.
Azɔ, ema menye naneke o negbe abosam si le didim be yeaxe mɔ na
wò, azɔ, Satana ye le didim be yeaƒo fi ade wò eye wòtsɔ numa da
ɖe ŋgɔwò. Eye esi…Mele be nàlɔ̃ ɖe edzi o, ele be nàtsɔe ƒu gbe ɖe
anyigba eye—eye nàxɔ se azɔ. Nyateƒe yea? Enyo, va afii sẽ ko.
124 Oo Fofo, meda akpe na Wò ɖe Wò amenuveve kple dɔmenyo ta,
eye mele gbe dom ɖa be Nàyɔ dɔ mía nɔvinyɔnu lɔlɔã fifia azɔ.
125 Wò gbɔgbɔvɔ,̃ dzo le nyɔnua me, do go le eme, le Yesu Kristo ƒe
Ŋkɔ me, dzo le eme!
126 Azɔ kpɔ afii, nɔvinyɔnu, nàlɔ̃ axɔe fifia? Esɔ gbe. Heyi natso aseye
kple dzidzɔ, eye nàge ɖe Aƒetɔ ƒe dɔ me.
127 Mina míagblɔ be, “Woakafu Aƒetɔ,” azɔ. Aƒenɔ la—aƒenɔ la le
dɔyɔyɔ kpɔ ge, akpɔ dɔyɔyɔ.
128 Azɔ milala vie. Azɔ, ame bubu gatsi tre ɖe nye axa dzi le afisia.
Azɔ amesiame ko…
129 Va afii, amegã. [Nɔviŋutsu la gblɔ be, “Amegã, nukae le
wɔyem?”—Tala.] Amegã? [“Amegã, nukae le wɔyem?”] Enyo azɔ,
ne nàte ŋu akpɔ akpa sia eye nàxɔ dzinye se abe Mawu ƒe subɔla ene
la…Azɔ, míenye—míenye amedzrowo le agbe mɔzɔzɔ sia me, Nye—
nyemenya wò o, nɔvinyeŋutsu, menye tsɔwu esi ètsi tre ɖe afima o.
Eye medze sii bena esi èzɔ va la, gbɔgbɔ si xɔa ame nyuie wònye.
Eye wò hã, èle dɔ lém. Ele teƒe. Eye dɔ—dɔmeɖui le ŋuwò, alo oa? Ɛ,̃
amegã, ele teƒe, èle fu kpem. Mekpɔ be nuɖuɖu va le ŋgɔwò eye hafi
nàdzo, eyata menyae. Woagagblɔea, wò hã, menye osɔfo oa? Ènye
Nyanyuie la ƒe osɔfo. Esia mele teƒe oa? Ɛ,̃ amegã. Eye—eye ènye—

ènye xɔsetɔ, alo oa, nɔviŋutsu? Ke èdi be yeakpɔ dɔyɔyɔ, alo oa? Wò
va afii minuti ɖeka ko azɔ, nɔviŋutsu.
130 Mía Fofo Dziƒoʋĩtɔ, meda nye asiwo ɖe Wò dɔla dzi fiẽ sia, Aƒetɔ.
Eye Biblia gblɔ bena ne woda asi ɖe dɔlélawo dzi la woƒe lãme lasẽ.
131 Satana, ɖe asi le ŋutsu sia ŋu, èle agbagba dzem be yeablae, le
Yesu Kristo ƒe Ŋkɔ me, ɖe asi le ŋutsu la ŋu!
132 Azɔ, nɔvinyeŋutsu, nusie he wò dɔgbomedɔ la vɛ la nye nane si
sɔ kple nusi wɔ aƒenɔ si va yi fifi laa, enye dzibibi ƒe nɔnɔme aɖe. Ètsi
dzodzodzoe eteƒe didi fifia, eye ŋkeke mamlɛ siawo me la egavɔɖ̃i
wu tsã. Ɖe mele eteƒe oa? Ɛ̃ amegã. Eye emegbe èkpɔ xaxa geɖe si
he nusia vɛ, kple bubuawo. Azɔ, zɔ yi ŋgɔ tẽ…Megblɔ nyateƒe na wò.
Ele teƒea? Osɔfo nènye. Kɔ wò asi dzi nenye nyateƒee. Esia—esia nye
nyateƒe. Esɔ gbe. Azɔ mie…Mɔnua ɖeke meli be manya esia o, negbe
to Yesu Kristo dzi ko. Ele teƒea? Èle sesem, fifia, esi ènye Nyanyuia
ƒe—ƒe osɔfo aɖe le afima ta, èle sesem le ɖokuiwò me be nu saga aɖe
le afisia tututu, alo, lɔlɔ̃ ƒe—ƒe seselelãme aɖe, eye…Ele teƒea? Azɔ,
bene amewo nakpɔ be ele teƒe la, kɔ wò asi yi dzi. Ɛ̃ ɖe.
133 Azɔ, emae nye Aƒetɔ ƒe Dɔla bena osɔfo sia nye ɖaseɖila, le nusi
Wògblɔ nɛ la ŋu. Azɔ, nukae gawu esia, Aƒetɔ ƒe Gbɔgbɔ? Mawu si le
Dziƒo nya be nyemenya naneke tso amea ŋu tsɔwu…Gake esi metsi
tre ɖe nyagblɔkpea dzi afisia fifi laa ko, esi wòzɔ va la, mese amexɔxɔ
nyuie ƒe gbɔgbɔ. Megblɔ be, “Ènye xɔsetɔ Kristotɔ.” Azɔ, Gbɔgbɔ ma
kee gblɔ to mía Aƒetɔ dzi na Natanael bena, “Kpɔ ɖa Israelvi vavãe,
xɔsetɔ, Israelvi si me…”

Eye wògblɔ be, “Afika Nènyam le?”
134 Ke le afii la, mekpɔe, eƒe kuxi la, nusiwo le eŋu kple eƒe dɔmeɖui
la, kple bubuawo, nusi le teƒe, ese Gbɔgbɔa ƒe ɖaseɖiɖi. Ɖe ema
menye Gbɔgbɔ ma ke si Aƒetɔ Yesu Kristo do ŋugbe na mí be anɔ
afisia le ŋkeke mamleawo me oa?
135 Mawu nayra wò, nɔvinyeŋutsu. Heyi eye nànye amesi le lãmesẽ
me. Eye Mawu nayra wò, eye nànye…

Mina míagblɔ be, “Woakafu Aƒetɔ,” amesiame, eye mixɔe se kple
miaƒe dzi katã bena Mawu le afisia be yeada gbe le amesiwo katã xɔe
se la ŋu.
136 Esɔ gbe, va azɔ, nɔvinyɔnu. Nuka nàgblɔ ne megblɔ na wò be
èkpɔ dɔyɔyɔ esi ènɔ anyi ɖe zikpui dzi afima? Ènye, nɔvinyɔnu. Tsɔ
wò mɔ nàyi anɔ dzidzɔ kpɔm eye nàkpɔ dɔyɔyɔ. Amen.
137 Azɔ, bene ameha la nate ŋu ase egɔme la, amea ɖewo…Medi be
mia dometɔ siwo si gbedoɖameta gbalẽvi mele le egodo afima o la
nakpɔ afisia, medi be miaxɔe se.



24 NYA SI WOGBLƆ LA

138 Nɔvinyɔnu sue si va to afima fifi laa hele fu kpem kple suklidɔ
kple etɔeawo la, aɖɔ ɖo azɔ, ʋuvɔlelãme la.
139 Azɔ, nya xɔe se ko. Azɔ lala vie, aƒenɔ aɖe le kpɔyem le afisia
ele dɔnɔba dzi. Azɔ, aƒenɔ, medi be matsa ka kpli wò to nuƒoƒo na
wò me ko. Gbedoɖameta gbalẽvi mele asiwò o, eye ènye amedzro,
eye nyemenya wò o, gake èle ƒunukpeƒedɔ lém. Ɖe mele teƒe oa? Ena
be èkplibɔ, hã. Ɖe mele teƒe oa? Ke azɔ, ne nàxɔe se kple wò dzi
katã, eye esime Mawu ƒe nukunuwo, alo, nuwo de asi dzɔdzɔ me le
nyagblɔkpea dzi la, ne mele tewòƒe la, mexɔe se be magblɔ be, “Yesu
Kristo, mexɔ Wò azɔ.” Ŋutsua ɖe nɔ afisia si le ehem tso keke aƒenɔ si
nɔ anyi ɖe dɔnɔkekevi me le afisia gbɔ si nyemete ŋu kpɔ nusi wònye
le dzɔdzɔm o. Gake me—mexɔe se be ne ɖeko nàte ŋu Axɔe kple wò
dzi katã la, Mawu atu ka wò, eye nàte ŋu atsi tre ado go le xɔa me
anye amesi le lãmesẽ me. Azɔ bu eŋu kpɔ. Èle didim be xɔse nanɔ
asiwò, alo oa? Èle didim be yeakpɔe. Didi ma hã, le wò dzi me, alo
oa? Mekpɔ zɔzɔ kplikplikpli kple Mawu, be nàzɔ kplikplikpli, te ɖe
Eŋu, Mekpɔe be le wò tame la, vɔvɔli aɖe abe hehewo ene le wò tame
ƒo xlã.
140 Ame bubu wɔ fifi laa…Milala vie azɔ, Mawu ƒe Gbɔgbɔ le zɔ
ɖem. Mexɔe se be aƒenɔ si nɔ anyi ɖe afisia tututue, alo, ŋutsu la,
wo dometɔ ɖeka, le afisia tututu, o, mexɔe se be aƒenɔ si nɔ anyi ɖe
zikpui ma dzi le megbe afimae. Nane gblẽ, ʋu, alo oa, nɔvinyɔnu?
Ðe ʋuvɔlãme alo nane-…Ẽ ɖe, le afima tututu. Mele teƒe oa? Tso ɖe
wò afɔwo dzi. Yesu Kristo da gbe le ŋuwò. Ema la…Amen. Aƒenɔ la
tututu si…Ɛ.̃
141 Ame bubu hã, le eƒe megbe tututu. Ele teƒe. Tso ɖe tsitre, aƒenɔ.
Esɔ gbe. Èle edzi ɖu ge.
142 Azɔ lala vie, aƒenɔ la, xɔw̃ò si nɔ anyi ɖe gbɔwò afima la, kansa
ƒe dɔ lém wòle, esɔ gbe, tso ɖe tsitre, nɔvinyɔnu. Aƒetɔ Yesu ayɔ dɔ
wò tso kansa ma me ne èxɔe se ko. Amen.

Azɔ amesiame nenɔ bubudede me alesi ko miate ŋui azɔ. Esɔ gbe,
vinyeŋutsuvi, kplɔ aƒenɔ la vɛ.
143 Ɖe ènye xɔsetɔa, nɔvinyɔnu? Èxɔe se be Gbɔgbɔ Kɔkɔe le afisia
fifia? Èxɔe se be nusi sem nèle la nye Eyama? Me—meyra wò,
nɔvinyenyɔnu, hena wò dɔyɔyɔkpɔkpɔ, le Yesu Kristo ƒe Ŋkɔ me. Heyi
eye wò lãme nasẽ. Mawu nayra wò.

Xɔse nanɔ mia si azɔ, amesiame mixɔe se kple miaƒe dzi katã.
144 Azɔ, nɔvinyɔnu sue, aleke nèle sesem kuɖe eŋu ɣetrɔ sia? Xɔsetɔ
nènyea? Èxɔe se be—be Mawu dɔm ɖa be mawɔ esia na yea? Ɖe—
ɖe èxɔ edzi se vavã kple wò dzi bliboa? Èxɔe se. Nuka nàsusu ne
mate ŋu, esime nyemenya naneke kuɖe ŋuwò o, agblɔ nusi gblẽ le

ŋuwò la na wò? Awɔ nuku ŋutɔ, alo oa? Azɔ kpɔ ɖa, ale be nànyae
be kakaɖedzi le esia ŋu la, èle nɔnɔme sia me eteƒe didi fifia, alo? Ele
teƒe, tso wò ɖevime ke. Ke nyateƒee azɔ, wò ŋkuwo ƒe nukpɔflufludɔ,
eya gbɔe numa tso, wò ŋkuwo mele nu kpɔm nyuie o. Ema nye nu
ɖeka si gblẽ le ŋuwò, mevɔ o. Emegbe hã, èga…Mekpɔ bena—bena
mèkpɔ ŋudzedze le ɖokuiwò ŋu gbeɖe le alesie èle agbagba dzem
be yeasubɔ Mawu ŋu o, ɣesiaɣi la èdina ɖaa be yeazɔ kple Mawu
kplikplikpli, elabena mekpɔ vɔvɔli aɖe le wò mɔ la dzi. Èle dzidɔ hã,
lém, (Mele teƒe oa?), ele fu ɖem na wò. Mele teƒe oa? Azɔ, nukae
nenye be…? Nyateƒe wònyea? Ɖe megblɔ nyateƒe na wòa?
145 Azɔ, ɖe nàlɔ̃ axɔ nye nya abe Mawu ƒe subɔla tɔ enea? Ne ema…
Ne menya nusi le wò agbe me la, ɖe menya nusi ava dzɔ le wò agbe
mea? Ɖe nàgblɔ fifia le Mawu ŋku me be yexɔ Eyama abe wò Dɔyɔla
ene, eye yeazɔ yi ŋgɔ akɔ ta dzi, anɔ dzidzɔ kpɔm, anɔ Mawu kafum,
eye nànɔ agbe ate ɖe Eŋu alesi ko nàte ŋui, eye nànye nyɔnu aɖe si
le lãmesẽ mea? Ɖe èdi be yeawɔea? Zɔ va ŋgɔ.
146 Mía Fofo Dziƒoʋĩtɔ, meyra ɖetugbui sia, ɖe nuawo katã ɖa. Ele
ʋiʋlim sesĩe, Aƒetɔ, ɖota dzesiɖoƒe ma gbɔ le afima, le etem kpɔ be
yeaɖo afima. Satana ɖoe kplikpa be yeaɖoe ɖe yɔdo me matsimatsie,
gake Wò èle afisia be yeada gbe le eŋu. Meyrae, Aƒetɔ, bena dzidɔ
sia nadzo le edzi, eye wòanye nyɔnu a—aɖe si le lãmesẽ me. Le Yesu
Kristo ƒe Ŋkɔ me. Amen.
147 Azɔ, èxɔe se. Esɔ gbe. Àte ŋu aɖe wò gaŋkui la gɔ̃ hã, nɔvinyɔnu,
adzo le nyagblɔkpea dzi ayi le lãmesẽ me. Woyra wò.

Mina míagblɔ be, “Woaka fu Aƒetɔ la,” amesiame.
148 Esɔ gbe. Azɔ, eƒe nusese ye. Mekpɔ esia azɔ, le wò…Wò ŋkuwo
mele nyui o, wò ŋku le gbagbãm. Eye èxɔe se be Mawu ada gbe le
ŋuwòa? Kple wò dzi katãa?
149 Mikpɔea, amea ɖe tsi tre ɖe afima, eto ŋunye sẽ vayi. Eva me be
melée enumake hafi wòge ɖe afima. Mekpɔ nusi…
150 Azɔ, wò ŋku le gbagbãm. Ke Yesu Kristo le afisia be wòana nàkpɔ
nu, danye. Èxɔ edzi sea? Kple miaƒe dzi katã? Azɔ, danye, ɖewohĩ ètsi
vie, gake Mawu lɔw̃ò. Esi melé wò asi la, nye susu yi nye ŋutɔ danye
lɔlɔã dzi ele aƒe me fiẽ sia le gbe dom ɖa ɖe tanye; ewɔnɛ zã sia zã.
Eye Vidada Ŋkekenyuie ƒe yayra gãtɔwo kekeke si nàte ŋu axɔ fifia,
le wò—wò xɔxɔkpɔkpɔ la godo, esi su asiwò la, enye bena nàgate ŋu
akpɔ nu nyuie anɔ yiyim ake. Ɖe manyo ŋutɔ oa? Azɔ, danye lɔlɔã,
me—menya be ŋkeke siawo dometɔ ɖeka la nye kpli wò míava tsitre
ɖe mía Aƒetɔ Yesu ŋku me. Azɔ, mele Ebia ge be wòayɔ dɔ wò, ke xɔe
se be nusi megblɔ kuɖe Eŋu la nye nyateƒe. Eye medi be nàde wò ta
to azɔ.

151 Fofonye, esime vidada lɔlɔã aɖe tsɔ eƒe ta ɖo nye abɔta, le avi
fam la, enye ŋkuagbãtɔ, Satana wɔ nu vɔɖ̃i siae, eƒe ŋkuwo ƒe kawo
gbɔdzɔ, eye wòzu ŋkuagbãtɔ. Gake Wò ele afisia be yeana wògakpɔ
nu, Fofo. Etsi tre ɖe afisia le ɖokuibɔbɔ kple bɔbɔenyenye me fiẽ sia,
Nye susuwo yi Sara dzi gbaɖegbe, nye susu yi Bartimeo ŋkuagbãtɔ
si le agboa nu la dzi, ŋutsu ma si Èɖe ta ɖe anyigba hesisi ba ɖe eƒe
ŋkuwo dzi. Ke azɔ, Fofo, ne ɖe Èle afisia fiẽ sia le ŋutilã amekpoti
aɖe me henɔ anyi ɖe mía dome la, aƒu du, atsɔ eƒe ta aɖo Wò abɔta,
Nàyrae, Fofo lɔlɔã. Eye menya be nyea…menye Teƒenɔnu dahe aɖe,
gake, Mawu Lɔlɔã, nenye dzɔdzɔenyenye dim Nèle la, afika woakpɔe
le? Ale Fofo, meyrae, bena Wò nànae nukpɔkpɔ ake. Le Viwò Yesu ƒe
Ŋkɔ me, na be ŋkuagbã ƒe gbɔgbɔ sia nadzo le vinɔ tsitsi sia dzi, eye
nana be wòagakpɔ nu fifia. Le Yesu Kristo ƒe Ŋkɔ me. Amen.
152 Azɔ, danye, medi be nàtrɔ kpɔ gbɔnye afisia. Èle kpɔyema? Èle
kpɔyem nyuiea? Medi be nàka asi nye ŋɔti ŋu, ale be nanya bena
me…Ɖe nàte ŋu akpɔ nye asibidɛwoa? [Nɔvinyɔnu la gblɔ be, “Mate
ŋu akpɔ nu ɖekaɖeka, alekee hã.”—Tala.] Esɔ gbe, ɖe nàte ŋu akpɔ
nye asibidɛwo azɔa? [“Oo, ɛ.̃”] Nàte ŋu akpɔ woa? Nenie medo ɖe
dzi? [“Ɖeka.”] Enyo, nenie azɔ? [“Eve.”] Yee ma, danye, èle nu kpɔm.
153 Nukae dzɔ, Satana ye, ŋkuagbã ƒe gbɔgbɔ…Azɔ, Biblia gblɔ be,
“Esime toku kple aɖetutu gbɔgbɔ la…” Azɔ, ɖɔkita agblɔ be—be wò
tomevɔe ku, alo wò ŋkuwoe tsi, ŋkukawo, minyae. Gake miɖo to,
nusi wònye la, nu ɖeka si wòagblɔ enye, ŋkukawo ku. Gake nukae
wɔ be woku? Nanee lé wo le gbɔgbɔme, esia mewu wò ŋutilã katã
o, eku le afima ɖeɖeko. Esɔ gbe. Azɔ, ne kawo le ƒeƒle le nye asi ŋu,
lée daɖi nenema la, axe mɔ na ʋua ƒe sisi. Mikpɔea? Enyo ekema,
ŋkutike siwo katã mada ɖe edzi la mate ŋu awɔ dɔa ɖeke o, nusi
wòle be woawɔe nye be woaɖe esia ɖa be dzɔdzɔmea nate ŋu ayi sisi
dzi ake. Ele teƒea? Enyo, nukpɔkpɔ ƒe—ƒe ŋutete lae, ŋkukawo, mele
dɔ wɔm nyuie le wò ŋku dzi o, elabena gbɔgbɔmeme aɖe, gbɔgbɔvɔ̃
aɖe, ŋkuagbã gbɔgbɔa ɖe lé wò kawo hetsi ɖe wo ŋu. Mikpɔea? Azɔ
edzo, eyatae éte ŋu kpɔ nu nyuie tsɔwu.
154 Ele ɖɔɖɔɖo ge na wò. Ɖe nàte ŋu akpɔ nu nyuie azɔa, esɔ gbe?
Mikpɔea…? Egblɔ be yele nu kpɔm nyuie azɔ. Mawu nayra wò,
danye. Dzo le nyagblɔkpea dzi le ɖokuiwò si, nàkpɔ dzidzɔ anɔ Mawu
kafum. Mina míagblɔ be, “Woakafu Mawu.”
155 Aleke nèfɔẽ, nɔvinyɔnu? Zɔ va ŋgɔ. Wò hã, èdi be yeakpɔ dɔyɔyɔ
na wò ŋkuwo, alo oa. Èxɔ Mawu dzi sea? Ne Ete ŋu wɔe na nyɔnu ma
si ƒe ŋkuwo yina gbagbã ge kloe la, eye na ame kemɛa etsɔ zãme si ƒe
ŋku gbã keŋkeŋ la, ɖe Mate ŋu ana nukpɔkpɔ wò ya oa, nɔvinyɔnu?
Azɔ, nusi medi be nàwɔ enye be nàxɔe se be Amesia si te ɖe mia
ŋu la le afisia be yeayra wò. Azɔ, ne nàxɔe se kple wò dzi katã bena

Mawu awɔe la, Adzo va gbɔwò tẽ eye wòada gbe le ŋuwò, eye wòayra
wò, aɖe numa ɖa na wò. Wò ŋkuwo le—le gbegblẽm ɖe dzi, wole vɔ̃
dzɔm ɖedzi atraɖie. Mele teƒe oa? Numa kee, abosam ƒe ŋusẽ ye,
nɔvinyɔnu, si le etsim…Dɔkitawo magate ŋu awɔ naneke le eŋu o,
elabena, mikpɔea, e—evɔ, egblɔ nenema gɔ̃ hã. Azɔ, ne ema…Ɖeko
wòtsi dzo le ka si le afima me, ŋkukawo, agbeŋusẽ megale sisim to
eme ake o.
156 Azɔ, kawo metsi le asi me, alo—alo le teƒe bubu aɖeke o, wò ŋku
dzie; ne ɖe wònye wò towo ye la, ekema màte ŋu ase nu o. Azɔ, ɖɔkita
agblɔ be kawo ku, eme kɔ be nyanyananu atɔãwo ŋu ko wòwɔa dɔ
le. Gake Yesu gblɔ be, “Esime toku gbɔgbɔ la do go le ame la me
la,” toku gbɔgbɔ la. “Esime ŋkuagbã gbɔgbɔ la do go le amea me la.”
Mikpɔea? E…Enye gbɔgbɔ aɖe, gbɔgbɔmenu aɖe.
157 Azɔ, ɖe èxɔ esia se le Mawu ƒe Nya ƒe ŋusẽ nu bena wodɔm ɖe
afisia be mado xɔse ƒe gbe ɖa ɖe tawò esi anyã gbɔgbɔ ma le mewò,
eye nàhayaa? Zɔ va ŋgɔ, nɔvinyenyɔnu.
158 Oo Mawu, mibu alesi, kpoti ɣi aɖe anɔ eƒe asi me le mɔdodo dzi
la ŋu. Gaƒoƒo lae nye si. Oo Mawu, mekpɔ ŋutega le afima be wogbe
nu le egbɔ ke wɔnaa ɖeke megali o, gake Wò nàte ŋu ayɔ dɔe.
159 Satana, dzo le nyɔnu la me, wò ŋkuagbã ƒe gbɔgbɔ, do go le eme,
le Yesu Kristo ƒe Ŋkɔ me! Amen.
160 Èxɔe se azɔa? Tsyoo, ɖe wò gaŋkui la nàzɔ adzo. Um-hum.

Yee ma yina ɖaa meɖɔ eƒe gãŋkui o. Ke enye…Esɔ gbe. Amesiame
mizɔ va azɔ; amesiame mixɔe se kple miaƒe dzi katã.
161 Aleke èfɔã, nɔvinyɔnu? Mekpɔ be wò hã, èɖɔ gaŋkui. Ẽ, aƒenɔ.
Azɔ, míele…Azɔ, medi be—be nàkpɔm. Azɔ, míenye amedzrowo, alo
oa, nɔvinyɔnu? Menye ɖe medi be…esi asu ko be makpɔ nusi gblẽ
le ŋuwò, eye emegbe míazɔ yi ŋgɔ enumake. Azɔ, medi be—be—be
maƒo nu na wò vie ko be matsa ka kpli wò. O, gake menye wò ŋkuwoe
le vevie nawò o. Ƒunukpeƒedɔ le ŋuwò, alo? Ɖe mele teƒe oa? Esɔ gbe.
Medi be nava afisia sẽ ko.
162 Mía Fofo Dziƒoʋĩtɔ, Satana bla mía nɔvinyɔnu la, gake Èle afisia
be yeaɖe gae.
163 Ɖe asi le eŋu, Satana, le Yesu Kristo ƒe Ŋkɔ me, do go le nyɔnua
me!
164 Azɔ, ɖe nàɖo tom abe Mawu ƒe subɔla enea? Kɔ wò asiwo ɖe
dzi, le Aƒetɔ Yesu ƒe Ŋkɔ me, nɔ afɔwo tum anyi dsi kple anyi aleke.
Ƒunukpeƒedɔ la dzo, èle…Amen. Azɔ, afisia…?…
165 Megalia azɔ o le ƒunukpeƒedɔ ta o, Mawu da gbe le esia ŋu
nɛ. Menye ema ɖeɖeko o, gake eƒe ŋkuwo hã kpɔ dɔyɔyɔ, esi

nye nukpɔfluflu, evɔ, esí si le ŋkua ƒe megbe. Azɔ amesiame nenɔ
bubudede me eye mixɔe se kple miaƒe dzi katã. Mixɔ Mawu dzi se,
eye Mawu ana wòava me.
166 Esɔ gbe, mikplɔ aƒenɔ la vɛ azɔ. Esɔ gbe. Aleke èfɔẽ, nɔvinyɔnu?
Me—mekpɔ be èle nyadzɔdzɔgbalẽ aɖe xlẽm le—le afisia, si nye,
sewɔƒemenɔla la ƒe ɖaseɖiɖi le afima. Ema nyo ŋutɔ, alo oa, danye?
Enyo ŋutɔ. Ẽ, daa. Nu geɖewo gblẽ le ŋuwò. Mele teƒe oa? Ayikudɔ
le fu ɖem na wò ɣeyiɣia ɖe esi, nyɔnuwo ƒe ɖoɖo xoxoe aɖe kple
nuwo. Eye emegbe ƒunukpeƒedɔ hã, le ŋuwò, alo, nɔvinyɔnu? Mele
kpɔwòm be èle agbagba dzem be yeafɔ le aba dzi le ŋdi, èlia le zã
me. Ɖe mele teƒe oa? Ele teƒe. Kɔ wò asiwo ɖe dzi. Yesu Kristo da gbe
le ŋuwò fifia, nɔvinyɔnu. Ɛ̃ ɖe. Tu afɔwo anyi dzi kple anyi aleke. Tu
wo anyi sesĩe…Mègavɔ̃ o. Kɔ wò afɔwo yi dzi kple anyi nenema. Nàte
ŋu axɔ wò…Ele teƒe, danye. Dzo le nyagblɔkpea dzi nànɔ gbɔgblɔm
be, “Akpe na Wò, Yesu Lɔlɔã,” evɔ.

Mina míagblɔ be, “Kafukafu woana Mawu.” Mía nɔvinyɔnu la kpɔ
dɔyɔyɔ. Ele teƒe. Azɔ amesiame nenɔ anyi kpoo esime mianɔ vavam.

(Esɔ gbe, milala vie. Mina magatsɔ ɖeka bubu sia, ne mialɔ,̃ le
dzimenyawonyanya te.)
167 Eyae nye nusi èdi be magblɔ, alekekee hã. Ènɔ nya biam
ɖokuiwò. Azɔ, mègabi dzi o, èkpɔa; ètsi dzodzodzoe fifia anɔ ɣeyiɣia
ɖe. Azɔ, ema si sem nèle fifia la, nɔvinyɔnu, Menye nane si awɔ vɔ̃
wò o, enye nane si akpe ɖe ŋuwò. Mikpɔea? Enye nane si akpe ɖe ŋu
wò, Mawu ƒe Dɔla ye. Ena be vɔṽɔ̃ ɖo wò—wò luʋɔ, ya pɛpɛpɛ.
168 Azɔ, ètsi dzodzodzoe ŋutɔ, alo? Ema le dziwò tso esime èle
gbetsotso nu wum fifia; èle esia me anɔ ɣeyiɣi aɖe nye esi. Mele teƒe
oa? Ele teƒe pɛpɛpɛ. Esea ɖeɖiteameŋu vavã si vana dziwò. Menye
nyateƒe oa? Eye nu bubu, ɖe wònye be, suklidɔ hã, le wò ʋu mea?
Ele teƒea? Ele teƒe. Esɔ gbe, ayikudɔ le fu ɖem na wò, ete eye ɖeɖi
te eŋu. Le fiẽ me ne zã do la, èyina ɖanɔa anyi ɖe zikpui me be…
Esia mele teƒe oa? Mawu nayra wò, dada. Dzo le nyagblɔkpea dzi
eye nàhaya, le Aƒetɔ Yesu ƒe Ŋkɔ me.
169 Mina míagblɔ be, “Woakafu Aƒetɔ.” Esɔ gbe. Amesiame nenɔ
bubudede me. Azɔ milala vie. [Nyaƒoka la ɖi ƒuƒlu—Tala.]…abe le
ƒuƒoƒe sia tame fifia ene la, etrɔ fukpĩ sigbe notsi tɔgbe ene, sigbe
notsi kpekẽ ƒe dzedzeme ene si ku aɖɔ ɖe xɔa me. Tsyo, Gbɔgbɔ Kɔkɔe
Wònye. Eye—eye xɔñyewo, ɖeko Wòkeke ɖe afisiafi. Eye nàte ŋu
akpɔ dɔyɔyɔ ne èxɔ Edzi se ko. Azɔ, ne mate ŋui la, ne Mawu kpe ɖe
ŋunye la, madze agbagba ado gbe ɖa ɖe ameha la ta.
170 Eye mekpɔ be míexɔ amewo le afisia le gbafakekeviwo me, mava
afimaa ado gbe ɖa ɖe mia ta. (Azɔ, migana magbɔdzɔ akpa hafi maɖo

amesiwo le kekeviwo me la gbɔ o.)
171 Azɔ, azɔ, nɔvinyɔnu, esime ègale dɔnɔba la dzi afima la, dze
agbagba…Mele didim be makpɔ wò, ne mate ŋui. Nyemenya nusi
dzɔ o, ame eve…eve le dome afisia, mikpɔea, eyae xe ŋku me nam.
Azɔ, dze agbagba nàxɔe se kple wò dzi katã.
172 Eye wò si le afima kple butɔtiwo, nɔvinyeŋutsu, si le kekevi me,
xɔe se azɔ, xɔe se kple wò dzi katã.
173 Azɔ, ɖe amesiame akpe ɖe ŋunye be mado gbe ɖa ɖe amesiawo
ta esime míele gbe dom ɖa?
174 Fofo, yra mía nɔvinyɔnu lɔlɔã fiẽ sia, eye na wòakpɔ dɔyɔyɔ fifia,
eye wòadzo le xɔ sia me le lãmesẽ me. Le Yesu Kristo ƒe Ŋkɔ me.
Amen.
175 Dzo yi le afisia. Wò zɔ va, ame evelia. Aleke èfɔẽ, nɔvinyɔnu sue?
Oo, míatɔwo, me…Nusi nye…Ènya nusie nye wò…? Èdi be magblɔ
wò kuxi la na wòa? Enye dzimeƒu ƒe gɔglɔ.̃ Mele teƒe oa? Esɔ gbe.
176 Mawu, yra nyɔnuvi sue dahe sia, eye na be wòakpɔ dɔyɔyɔ, le
Yesu Kristo ƒe Ŋkɔ me.

Oo! Mawu, yra nyɔnuvi sue sia, Fofo. Mele gbe dom ɖa be Nàda
gbe le eŋu eye nàna eƒe lãme nasẽ. Le Yesu Kristo ƒe Ŋkɔ me. Amen.

Èxɔe se be avɔ nɛa?
Va, nɔvinyɔnu.
Fofo, mele gbe dom ɖa be Nàyra mía nɔvinyɔnu la, eye nàda gbe

le eŋu. Le Yesu Kristo ƒe Ŋkɔ me, mebiae. Amen.
Mawu nayra wò, nɔvinyɔnu.
Esɔ gbe. Va, aƒenɔ.
Fofo, mele gbe dom ɖa be Nàyra mía nɔvinyɔnu la eye nàda gbe

le eŋu esime meyrae. Le Yesu Kristo ƒe Ŋkɔ me. Amen.
177 Èfɔã, nɔvinyɔnu? Ẽ. È—èxɔe se, alo oa? Èxɔe se be ƒunukpeƒedɔ
la dzo le dziwòa, nɔvinyɔnu, edzo xoxo.
178 Esɔ gbe. Wò hã nenema ke, nɔvinyɔnu. Heyi, nànɔ exɔm se azɔ
kple wò dzi katã eye nàxɔe, le Aƒetɔ Yesu Kristo ƒe Ŋkɔ me.
179 Amesiame mixɔe se kple miaƒe dzi katã. Esɔ gbe.

Èxɔe se be adzo le edzi ne mebiaa?
Le Yesu Kristo Ŋkɔ me, na be ɖevi sue la nakpɔ dɔyɔyɔ, eye dadaa,

hã.
Miheyi azɔ, eƒe lãme lasẽ, dɔléle la adzo le edzi, eye wòakpɔ

dɔyɔyɔ.

Le Mía Aƒetɔ Yesu Kristo ƒe Ŋkɔ me, mebia nɔvinyenyɔnu la ƒe
dɔyɔyɔ, le Yesu ƒe Ŋkɔ me.

Mawu nayra wò, nɔvinyɔnu lɔlɔã.
Èxɔe sea, nɔvinyɔnu, kple wò dzi katã?
Le Yesu Kristo, ƒe Ŋkɔ me, mebia nɛ bena wòakpɔ dɔyɔyɔ.

180 Azɔ, ema…Va, nɔvinyɔnu. Èxɔ Edzi se kple wò dzi katã? Esɔ gbe.
Ne nàxɔe se la, Mawu ana be dzidɔ la navɔ na wò.
181 Le Yesu Kristo ƒe Ŋkɔ me, mebia eƒe dɔyɔyɔ. Amen.
182 Èxɔe sea, nɔvinyeŋutsu?
183 Oo Mawu, meyra nɔvinyeŋutsu hena eƒe ŋutilã ƒe dɔyɔyɔ. Le Yesu
Kristo, Mawu ƒe Vi la ƒe Ŋkɔ me. Amen.
184 Azɔ èxɔe sea, nɔviŋutsu, kple wò dzi katãa? Nane dzɔ. Ele be
magblɔ esia na wò, mikpɔea, elabena mà—màte ŋu ado le eme o
negbe ɖe—negbe ɖe megblɔe na wò. Eye ne megblɔe na wò la, nàxɔm
abe Mawu ƒe nyagblɔɖilaa? Nane le asiwò si ŋu nèku ɖo, si ŋu mète
ŋu ɖea asi le o (Ɖe mele teƒe oa?), numame aɖe si le ŋuwò si ŋu wòle
be nàgbe nu le. Nenema tututue. Heyi. Mawu nayra wò.

Esɔ gbe. Ɖe nàxɔe sea, nɔvinyenyɔnu?
Le Yesu Kristo ƒe Ŋkɔ me, meyra wò, nɔvinyɔnu, hena wò dɔyɔyɔ.
Ke heyi nànɔ exɔm se azɔ, eye nàxɔ wò dɔyɔyɔ.

185 Esɔ gbe. Èxɔe sea, nɔvinyenyɔnu? Nu geɖe ŋutɔ: ɖeɖiteameŋu,
gbetsotso kaba, ƒunukpeƒedɔ, eye ɖeko, hã la…Ɖe mele teƒe oa? Evɔɖ̃i
ŋutɔ. Heyi eye nàkpɔ dɔyɔyɔ, nɔvinyɔnu, le mía Aƒetɔ Yesu Ŋkɔ me.

Esɔ gbe. Va, nɔvinyɔnu lɔlɔã.
Fofo Dziƒoʋĩtɔ, yra mía nɔvinyɔnu la eye nàyɔ dɔe fifi laa azɔ. Le

Yesu Kristo ƒe Ŋkɔ me, mebiae.
Esɔ gbe. Èxɔe sea, nɔvinyɔnu?
Le Yesu Kristo ƒe Ŋkɔ me, meyra wò hena wò dɔyɔyɔ.
Heyi, nànɔ dzidzɔ kpɔm azɔ, anɔ gbɔgblɔm be, “Akpe na Wò,

Aƒetɔ Yesu.”
Esɔ gbe. Èxɔe se azɔa, nɔvinyɔnu?
Le Yesu Kristo ƒe Ŋkɔ me, mebia Eyama be wòayɔ dɔ wò fifi laa,

eye nàhaya.
Heyi nànɔ gbɔgblɔm be, “Akpe na Wò, Aƒetɔ.”

186 Azɔ, ƒuƒoƒea, uh, amewo, mi—miyi mianɔ akpe dam na Mawu
kasia mienya dzo le afisia ko, agblɔ be, “Akpe na Wò, Aƒetɔ. Akpe na
Wò, Aƒetɔ.” Amesiame nanɔ bubudede me.

Azɔ, èxɔe sea, nɔvinyɔnu?
Le Aƒetɔ Yesu ƒe Ŋkɔ me, yɔ dɔ mía nɔvinyɔnu la hena Wò

ŋutikɔkɔe. Amen.
187 Esɔ gbe. Azɔ, nɔvinyɔnu, nuka èsusu tso eŋu? Èxɔe se kple wò
dzi bliboa? Milala vie, ewɔ sigbe…nuƒoƒo le afima, esi ʋuʋum vie
ɖeƒomevie. Kpɔ afisia go dzi sẽ ko. Mekpɔ nane si le saga le dɔ wɔm
ɖe dziwò, bena…Èle vɔvɔm̃ vie, alo oa? Ènye…Enyo, nusi wònye la,
enye agbe ƒe ɣeyiɣi si me tom nèle, èle nyɔnuwo ƒe dɔ lém. Eyata,
azɔ medi be nàdzo yi eye nàkpɔ dɔyɔyɔ, le Yesu Kristo ƒe Ŋkɔ me.
Amen.

Esɔ gbe. Esɔ gbe. Èxɔe sea, nɔvinyɔnu?
Le Yesu Kristo ƒe Ŋkɔ me, mebia wò dɔyɔyɔ. Na wòava me dzro,

Aƒetɔ.
Azɔ heyi kple dzidzɔ, anɔ aseye tsom.

188 Esɔ gbe. Èxɔe sea, nɔvinyɔnu? Ɖe èdi be yeaɖu nu abe alesi èɖunɛ
tsãa (Mele teƒe oa?) eye dɔgboa naganyo akea? Mawu nayra wò. Heyi
nawɔ alesi tututu èdi be yeawɔ, amen, le Yesu Kristo ƒe Ŋkɔ me.
189 Esɔ gbe. Èdi be yeakpɔ dɔyɔyɔ le nyɔnuwo ƒe dɔ ma me, alo oa,
nɔvinyɔnu, eye nahaya? Heyi dzi. Mawu nayra wò. Amen.

Mina míagblɔ be, “Woakafu Aƒetɔ.” (bebli hafi mate ŋu…)
190 Esɔ gbe. Mawu nayra wò, nɔviŋutsu. Heyi nàɖu nusi èdi la azɔ,
eye nàlé dzi ɖe ƒo, eye Mawu ayra wò eye wòada gbe le ŋuwò.
191 Esɔ gbe. Va azɔ. Esɔ gbe, nɔviŋutsu. Ne èxɔe se kple wò dzi katã
la, àkpɔ dɔyɔyɔ eye wò nukpɔkpɔ atrɔ agbɔ va nyuie nà wò.
192 Mawu nayra mía nɔviŋutsu la, le Yesu Ŋkɔ me.
193 Esɔ gbe. Mawu nayra wò, nɔvinyɔnu. Va azɔ. Èdi be yeahaya, alo
oa, akɔ dɔyɔyɔ le wò dzi dɔ ma si mea?
194 Le Yesu Kristo ƒe Ŋkɔ me, na wòakpɔ dɔyɔyɔ.

(Ekae kuɖe eŋu azɔ? Amesiame…Nuka gblɔm nèle? Èdi be mage
ɖe eme afima? Amesiawo katãe koea, alo ʋee aɖewo gasusɔ na wòa?)
195 Azɔ, wole amesiwo le dɔnɔkekeviwo me ɖom, woaɖo wo ɖe fli
me, eye meva afima, ado gbe ɖa ɖe ame mamlɛ siawo ta. Ke miyi dzi
mianɔ kafukafum. Mina míatsɔ fli sia ƒe susɔea be woava yi…?…Ana
be ame susɔeawo nato eme. Enyo, kplɔ aƒenɔa vɛ zi ɖeka.

Zɔ va, nɔvinyɔnu lɔlɔã. Esɔ gbe.
Fofo Dziƒoʋĩtɔ, mele gbe dom ɖa be Nàyra mía nɔvinyɔnu la eye

nàda gbe le eŋu le Yesu Kristo ƒe Ŋkɔ me. Amen.
Tso keke ɣekaɣie numa le wò asi ŋu…?…

196 Va, nɔvinyɔnu. Ɖe màdi be yeaɖu nu aganɔ nyuie abe tsã ene oa?
Aleke mate ŋu anya be numae nye nusi gblẽ le ŋuwò? Negbe to Yesu
Kristo dzi ko. Ele teƒea? Azɔ dzo yi, ènye Mawu ƒe ame yayra, eye èle
dɔyɔyɔ kpɔ ge, nɔvinyɔnu. Mawu nayra wò, nɔvinyɔnu lɔlɔã. Amen.
197 Esɔ gbe, nɔvinyenyɔnu. Oo, nu geɖewo le fu ɖem na wò, dzidɔ,
eye wò susumekawo le nɔnɔme gbegblẽ me.
198 Oo Mawu lɔlɔã, mele gbe dom ɖa be Nàyɔ dɔ mía nɔvinyɔnu la
eye nàda gbe le eŋu, le Yesu Kristo ƒe Ŋkɔ me. Amen

Ẽ, ematae wò susumekawo…?…
199 Esɔ gbe. Oo, míatɔwo! Nɔviŋutsu lɔlɔã, mekpɔ be èlé butɔti. Nuka
èsusu le esia ŋu? Èxɔe se be enye nyateƒea? Èxɔe se. Azɔ, nye—
nyemate ŋu ayɔ dɔ wò o, nɔvinyeŋutsu, gake mate ŋu anya nusi gblẽ
le ŋuwò, ne nàxɔ dzinye se be menye Mawu ƒe nyagblɔɖila. Èxɔe se
kple wò dzi bliboa? Èxɔe sea? Nusi sem èle le mewò fifia, kple Gbɔgbɔ
si le mía gbɔ la, nye Mawu ƒe Dɔla.
200 Amegbetɔwo menya wò dɔléle la o. Ðeko nègbɔdzɔna ŋutɔ, alo?
Ðeko ègbɔdzɔna, agbɔdzɔ ŋɔdzitɔe. Eye èzɔna kple ema ɣe—ɣeyiɣi
ʋeea ɖe ko, eye ale nu tea ŋuwò eye ènɔa anyi. Esia le teƒea? Ele teƒe.
Aleke mawɔ anya be èwɔna nenema? Negbe to ŋutega me ko eyae
nye mɔnu ɖeka si metsɔ nyae, elabena nyemenya wò o. Ele teƒea?
Nusi wònye, wò lãmekawo megale dɔ wɔm o, nɔviŋutsu, le wò tu
me. Azɔ va afisia sẽ ko.
201 Oo Mawu, yra amesia, eye nana ŋusẽe, Ègblɔ be, “Ame beli
negblɔ be, ‘Menye kalẽa.’” Na wòava me, Aƒetɔ, esi meyrae. Le Yesu
Kristo ƒe Ŋkɔ me. Amen.
202 Medi be nàzɔ adzo le nyagblɔkpea dzi, tsɔ wò butɔti xoxoe la ƒu
gbe ɖe afima eye nàdzo yi aƒeme…?…
203 Esɔ gbe. Va, nɔvinyɔnu eye kpɔ dɔyɔyɔ azɔ, le Yesu Kristo ƒe Ŋkɔ
me, eku ɖe wò ŋkudɔ ŋu. Amen. Mawu nayra wò, nɔvinyɔnu.

Esɔ gbe. Èxɔe sea, nɔvinyeŋutsu?
Le mía Aƒetɔ Yesu ƒe Ŋkɔ me, yɔ dɔ nɔvinyeŋutsu. Amen.
Heyi nànɔ exɔm se, nɔviŋutsu.
Èxɔe sea, nɔvinyɔnu?
Le Aƒetɔ Yesu ƒe Ŋkɔ me, yɔ dɔ nɔvinyenyɔnu.
Èxɔe sea, nɔvinyɔnu?
Le Yesu Kristo ƒe Ŋkɔ me, xɔ wò dɔyɔyɔ. Amen.
Le Yesu Kristo ƒe Ŋkɔ me, xɔ wò dɔyɔyɔ, nɔvinyenyɔnu.
Heyi, kple dzidzɔ azɔ.

Èxɔ Edzi sea nɔvinyɔnu?
Le Yesu Kristo ƒe Ŋkɔ me, xɔ wò dɔyɔyɔ. Amen.

204 Woakafu Aƒetɔ! Esɔ gbe, mina mí katã míagblɔ be, “Woakafu
Aƒetɔ.” Míakɔ míaƒe asiwo ɖe dzi ko akafu Eyama. Esɔ gbe. Azɔ, ame
hatsotso aɖe le kekeviwo me afisia siwo gbɔ míeɖo haɖe o. Azɔ, medi
be amesiame nado gbe ɖa kplim. Azɔ, gbedoɖameta gbalẽvi mele
amesiawo si o, ke ɖeko meyina be mado gbe ɖa ɖe wo ta, alekekee
hã, elabena wo—wonɔ anyi ɖe afisia; wo dometɔa ɖewo, mesusu be
gbedoɖameta gbalẽvi le ame ɖeka alo eve si. Eye medi be mado gbe
ɖa kpli wo, medi be nɔvinye osɔfowo nawɔ ɖeka kplim.
205 Azɔ, mate ŋu agblɔ na wo dometɔ ɖesiaɖe alesi nua dzɔe, kple
nusianu kuɖe eŋu, gake be mayɔ dɔ mi ya la, nyemate ŋui o. Gake
medi be mabia nyaa ɖe mi. Ɖe mialɔ̃ axɔ nye Aƒetɔ Yesu abe miaƒe
Dɔyɔla ene ne meva do gbe ɖa ɖe mia taa? Mina osɔfoa ɖewo naɖo
ɖe fli me le afisia kpli wo, ale, woawo hã, woate ŋu—woate ŋu ade
asi dɔ esia me, nu blibo la.
206 Medi be ƒuƒoƒea nanɔ bubudede me. Mawu ate ŋu awɔ nukunu
dzɔtsuwo le afisia tututu. Azɔ, gbafawo kple fukpelawo sɔŋ, gbafa
ŋutɔŋutɔwo kple ame glɔmɔw̃o ale gbegbe be womate ŋu ado go o.
Mina woanɔ anyi ɖe afima ko. Azɔ amesiame nenɔ bubudede me.
Mina osɔfo aɖewo natsi tre ɖe megbe afisia.
207 Xɔñye Kristotɔwo, ame nenie awɔ ɖeka kplim le gbedodoɖa me
esime mayi afisia awɔ subɔsubɔdɔ na amesiawo? Ɖe mialɔ̃ axɔe se
kplim kple miaƒe dzi bliboa? Ɖe miade bubu eŋu eye miabɔbɔ miaƒe
tawo anɔ gbedodoɖa mea? Eye míele mía Aƒetɔ Yesu biam be wòayɔ
dɔ dɔléla siawo eye…Nuka nenye miaƒe ƒometɔwoe nɔ anyi ɖe afisia,
wo dometɔa ɖewo tro eye—eye wokplibɔ, eye ɖewo ƒe ŋku gbã
keŋkeŋ, wolé kpowo ɖe asii? Mexɔe se be mía Aƒetɔ Yesu ayɔ dɔ wo.
Azɔ, amesiame nabɔbɔ nɔ anyi, wo katã negbe gbafawo ko. Gbafawo
ɖeɖeko le afisia azɔ.

[Nɔviŋutsu Hall na nufiamewo ƒuƒoƒea—Tala.]
208 Azɔ, na mi amesiwo nye gbafawo kple amesiwo glɔ̃ keŋ kple
fukpela siwo le afisia la, nye dzi trɔ ɖe mia ŋu ne miekpɔm le
nyagblɔkpea dzi afisia mele yayranyawo gblɔm ɖe amea ɖewo dzi.
Wo dometɔ geɖe va afisia nye gbafawo keŋkeŋ kple ame glɔmɔw̃o ke
woda gbe le wo ŋu; miese nya ma kpɔ. Le kpɔɖeŋu me, Am. Upshaw
si le afisia enye gbafa ƒe blaadẽ vɔ adẽ sɔŋ, mia dome amea ɖeke meli
si le nɔnɔme si me eya nɔ tso eƒe ɖevime ke o, eye edze agbagba be
yeakpɔ dɔyɔyɔ esime wòxɔ ƒe wuiadre gbã esime wòŋe le tume. Enɔ
abe Dukplɔla Roosevelt ene, míaƒe dukplɔla ameyinugbea, tso eƒe ali

gbɔ yi gɔme enye afisi nua wɔ nɛ. Nusi Mawu gblɔ nam be mawɔ la
ko mate ŋu awɔ, be makpɔ ŋutegaa ɖe agblɔe nɛ, nusi dzɔ la.
209 Menye eya ɖeɖe ko o, ke ame bubuwo hã nɔ dɔnɔkekeviwo me
tsã siwo megale dɔnɔkekeviwo me zã sia me o wokpɔ dɔyɔyɔ, mia
dometɔ geɖewo nya nenema. Phoenix, kwasiɖa eve va yi, alesi Mawu
ɖe amewo le dɔnɔkekeviwo me.
210 Esi metsi tre ɖe afisia la, mele mia kpɔm, mate ŋu agblɔe na mi
nusi gblẽ le mia ŋu, gake nusita nyemewɔnɛ zi geɖe o la…mele nu
ƒom kuɖe amesiwo le dɔnɔkekeviwo me ŋu, amea ɖe agblɔ be, “Enyo,
ame ɖesiaɖe ate ŋu akpɔ afima agblɔ be amesia nye gbafa.” Ele teƒe.
Nye subɔsubɔdɔ la mele numa me kakaka o, ele esia me be makpɔ
amea ɖe si le lãmesẽ me eye emegbe magblɔ nusi gblẽ le wo ŋu la na
wo, mikpɔea, amesi dze abe ele lãmesẽ me, eye ne…miade dzesii.
211 Eye fiẽ sia, ƒuƒoƒe la, na mi amedzrowo, medze agbagba be matsi
Enu alesi ko mate ŋui be madzra ŋusẽ ɖo ale be mava ado gbe ɖa
ɖe amesiawo ta. Azɔ, mabia nyaa ɖe mi se: Miexɔe se be nyateƒe
la megblɔa, mi gbafawo kple etɔeawo? Ma—mava eye—eye—eye
mabia Mawu be neyra mi, eye mado gbe ɖa ɖe mia dome, ame
ɖesiaɖe ta, ke medi be miaxɔe ase be Mawu ana be miakpɔ dɔyɔyɔ.
Azɔ, Ate ŋu awɔe fifi laa. Ne miese, xɔse ma be miatsi tre la, esɔ gbe;
ne mele nenema o la, enyo ekema mixɔe se be Ayɔ dɔ mi. Ne xɔse
sɔgbɔ le asiwò la, esia axɔ ɣeyiɣi didia ɖe be wòaɖee ɖe go, gake
Yesu gblɔ be, “Neva me na wò, le wò xɔse la nu.” Gake azɔ, ne xɔse
gãa ɖe le asiwò la, nàte ŋu akpɔ dɔyɔyɔ enumake.
212 Mekpɔ ŋkuagbatɔ aɖewo nɔ anyi ɖe afisia kple atiwo, medi be
miaxɔ se. Eye medi be ƒuƒoƒea katã…Nuka nenye fofowò kple dawòe
alo wò amea ɖe nɔ anyi ɖe afisia?
213 Azɔ mina míaɖo movevie. Nusi ko mate ŋu awɔ enye be mayi
ado gbe ɖa ɖe wo ta. Azɔ, ne wodi be yewoanya nusi gblẽ kple nusi
dzɔ la, Mawu aɖe esia afia, woate ŋu awɔ esia. Gake wodi be woado
gbe ɖa ɖe yewo ta, eye woxɔe se bena ne medo gbe ɖa ɖe yewo ta
la, Mawu ana be woahaya. Eye mexɔe se be ne woxɔe se kple woƒe
dzi blibo la, ava me fifi laa. Eye ne woxɔe se la…
214 Ke ne meva me fifi laa o la, dzi nagaɖe le mia ƒo o, ate ŋu anye
le—le gaƒoƒo afã me tso fifia dzi, ate ŋu anye kwasiɖa ɖeka tso fifia
dzi, nyemenya o, gake ava me ne miexɔe se. “Neva me na mi, le
miaƒe xɔse nu.” Ne ema nye Ŋɔŋlɔa la, ƒuƒoƒea nagblɔ be, “Amen.”
Azɔ mixɔe se kple miaƒe dzi katã.
215 Zi nenie míekpɔ wo le aɖaʋakpɔ me kple dziwui miamiẽwo, kple
nuwo o, ke wole aƒe me azɔ, eye wole nyuie, mikpɔea, kple dɔléle
ƒomeviwo katã?

216 Azɔ, nɔviŋutsu osɔfowo anɔ gbe dom ɖa esime mele gbe dom
ɖa; Nyemenya ne ameha la hã awɔ nenema ke o, ne mialɔ̃ abɔbɔ ta.
Nɔviŋutsu Hall, wò nɔ mikrofoni nu le afisia. Eye vinye ŋutsuvi, ne
nàyi flia me kplim la.
217 Medi be Mawu nayɔ vinye ŋutsuvi la be wòado gbe ɖa ɖe
dɔlélawo ta. Ke mele didim be makpɔ nane nadzɔ gbã be wòaɖo kpe
edzi, mikpɔea. Medi be nenɔ kplim ne esia le edzi yim. Esɔ gbe.

(Nànɔ nu ƒom na ameha la.) [Nɔviŋutsu Hall ƒo nu na ameha la
esi Nɔviŋutsu Branham le gbe dom ɖa ɖe fukpelawo ta. Nyaƒoka la
ɖi ƒuƒlu—Tala.]
218 Mi xɔñye Kristotɔwo, na mi amesiwo xɔe se kple miaƒe dzi katã
la, azɔ amesiame nenɔ bubudede me alesi ko miate ŋui, Mexɔe se
be Mawu yra mia dome amesiame hena miaƒe dɔyɔyɔ. Ŋutsu aɖe le
afisia le eƒe ŋkuwo ƒom miamiamia le wo dom kpɔ le afisia, enye
ŋkuagbãtɔ. Aƒenɔ bubu esi ɖe eƒe afɔwo le dɔnɔkekevi me le afisia,
aƒenɔ ameyibɔa ɖe, ele tsotso ge le afima le minuti ʋeea ɖewo me.
Aƒenɔ bubu esi tsi tre. Esɔ gbe. Azɔ amesiame nenɔ bubudede me ko.
Gbɔgbɔ Kɔkɔe le…Amewo xɔ yayra, mexɔe se kple nye dzi katã.
219 Azɔ, medi be ƒuƒoƒea nanɔ tsitrenu, amesiame si le xɔa me. Xɔñye
osɔfowo, medi be miazɔ va ŋgɔgbe azɔ eye miada asiwo ɖe—ɖe
dɔlélawo dzi, nɔvinye osɔfo siwo le afisia, mizɔ va ŋgɔgbe ne miada
asiwo ɖe wo dzi, ale be miate ŋu akpe ɖe wo ŋu le xɔse me be woatso
le dɔnɔkekeviwo me akpɔ dɔyɔyɔ. Azɔ, medi be amesiame nado eƒe
asiwo ɖe dzi na Mawu alea esime míele gbe dom ɖa.
220 Azɔ, aƒenɔ, aƒenɔ ameyibɔ si le afisia, medi be nàtso le afima. Eye
aƒenɔ sia le afisia hã, kple afimɛ ɖaa, medi be nàxɔe se azɔ kple wò
dzi katã.

Kristotɔwo katã mido gbe ɖa.
221 Azɔ, Fofo, míeyra amesiawo le Wò Ŋkɔ me, esi míenya nu ɖeka
sia bena Èdo ŋugbe bena “Nusianu si miedi, ne miele gbe dom ɖa la,
mixɔe se be esu mia si.” Ne Nàte ŋu aɖe nyɔnu dahe ma si wobla eye
wòglɔ̃ le dɔnɔbati ma dzi ɖa le dɔnɔbati ma dzi la, Nàte ŋu aɖe wo
dometɔ ɖesiaɖe hã, Aƒetɔ. Na wòava me fifi laa be woakpɔ dɔyɔyɔ
eye woahaya dzro. Se Wò subɔla bɔbɔɖokui la ƒe gbedodoɖa, Fofo.
Azɔ, na wòava me, Aƒetɔ.
222 Satana, wò si bla ame siawo la, wodo gbe ɖa ɖe wo ta vɔ, Wobia
Mawu ƒe yayrawo ɖe wo dzi, ènye agbaɖula.
223 Le Yesu Kristo ƒe Ŋkɔ me, mitsi tre le afima! Aƒenɔa ɖe nye si va,
ekplibɔ tsã, etso le dɔnɔkekevi la me, zɔ gbɔna, etsi tre dzɔ. Mikpɔ
afii ɖa, etso le dɔnɔkekevi la me, le zɔzɔm esi melé…Woakafu Aƒetɔ!
Ame bubue nye si tsi tre, aƒenɔ bubu si enɔ dɔnɔkekevi me kplibɔ

tsã, eyae esi tsi tre, le Mawu kafum. Mina míakɔ míaƒe asiwo dzi
atsɔ kafukafu ana Mawu, le afisiafi. Ele teƒe. Tso le afima. Le Aƒetɔ
Yesu ƒe Ŋkɔ me, tsi tre ɖe wò afɔwo dzi! Ŋutsuvi sue, do wò asi ɖa
le afima eye wò lãme asẽ. Wohe dɔnɔkekeviwo ɖe megbe. Amewo
le anyi dzem ɖe dɔnɔkekeviwo me, eye wole ŋutikɔkɔe…Haleluya!
Kafukafu na Mawu! 

